
ASNEMMER 

 

-Tanmirt war tilas i wid aɣ-d-yefkan afus n lemƐawna seg tazwara almi d 
taggara n tezrawt-nteɣ. 

-Tanmirt d tameqqrant i yimawlan-nteℽ Ɛzizen i aℽ-d-yefkan afud, i yellan ɣer 
tama-nteɣ deg yal tagnit. 

-Tanmirt i mass “BALA“  i yellan di lmendad-nteɣ deg uxeddim-a. 

-Tanmirt tameqqrant i temdukkal-nteɣ i aɣ-d-yefkan afus n talelt deg umahil-a. 

-Tanmirt i wayetmaten-nteɣ Ɛzizen i aɣ-d-yefkan tabɣest d wafud n lemƐawna. 

-Tanmirt tameqqrant i tlawin i aɣ-d-yefkan icewwiqen iwakken ad nexdem 
leqdic-nteɣ. 

-Tanmirt i yinelmaden n MASTER ladɣa i wid aɣ-d-iƐawnen xersum s yiwen n 
wawal. 

-Tanmirt i mass “AISSI Sifax” akked mass”BAZOU” ɣef lemԑawna-nsen akken 
ad nexdem aḥric n uẓawan. 

ABUDDU 

 

Ad  nbudd leqdic-nteɣ: 

+I yimawlan-nteɣ iƐzizen aṭas fell-aɣ ; nessaram-asen teɣzi n leƐmer. 

+I wayetmaten-nteɣ i nḥemmel s waṭas. 

+I temdukkal-nteɣ i nḥemmel yal yiwet s yisem-is. 

+I yinelmaden n Master . 

+I wid akk i aɣ-yessnen d wid i nessen. 

+I wid i iruḥen d asfel iwakken ad tidir tutlayt n tmaziɣt.  

+I yiselmaden-nteɣ seg uɣerbaz amezwaru almi d taseddewit.  

+I wid akk aɣ-iƐawnen deg leqdic-nteɣ. 

+I tlawin i aɣ-d-yefkan icewwiqen-nsent yal yiwet s yisem-is. 

Tazwart tamatut 

 Axeddim-nteɣ ɣef ucewwiq i yellan d tawsit gar waṭas n tewsatin n 

tmedyazt i yesԑan azal deg tmurt n leqbayel. Acewwiq yebḍa ɣef sin n yeḥricen 

win n usefru d win n uẓawan. 

Nefren tamnaḍt n Wat Mellul, negmer-d deg-s icewwiqen sɣur tlawin 

mačči sɣur yergazen acku nkenti d tinelmadin isuԑed-aɣ lḥal ad nruḥ ɣer tlawin, 

akken d aɣen yeshil-aneɣ umeslay d uqenneԑ-nsent bla leḥya. 

Ma d tameslayt-nteɣ yid-sent tella-d am tin i ttmeslayent nutenti,d tin n 

yal ass akken ad fehment d acu i nebɣa ɣur-sen. 

 Nesseqdec tarrayt n ugmar.  Tarrayt-a, nessexdem-itt yakkan deg useggas 

wis kraḍ deg tsastant ɣef unnar. Iswi-nteɣ d agmar n icewwiqen, agmar ikcem 

deg weḥric-a n uglam. Neffeɣ ɣef tudrin nessehḍer-d kra n tlawin, nejmeԑ-d 

ayen nesla s ɣur-sent. 

Asentel-nteɣ d < Agmar n yicewwiqen n tlawin deg tudrin n Lԑerc n Wat 

Mellul (Tagubba, Tibizelt, Buԑmer, Twent), taɣiwant n Ticci, di lwilaya n 

Bgayet >, nefka-yas azal akken ad tili fell-as tezrawt-nteɣ, yerna nexdem yakan 

tsastant n useggas wis kraḍ ɣef yisefra, nufa-ten qerben ɣer icewwiqen. Nebɣa 

ad nissin ɣef ineggura-ya d acu-ten? 

Anadi-nteɣ nebḍa-t d iḥricen akken ad yishil usissen-ines. 

Deffir tazwert tamatut; anda i d-newwi awal ɣef uxeddim-nteɣ s umata, 

llan-d iḥricen: Aḥric n teẓri, aḥric n tessnarrayt d uḥric n tira n yicewwiqen d 

uẓawan i kra deg-sen. 

 Deg uḥric amezwaru, newwi-d awal deg-s ɣef usissen n ucewwiq, tela 

tmuɣli taẓrayant n kra n yinagmayen ɣef tmiḍrant n ucewwiq, syin nemmeslay-d 

ɣef tegnatin n yicewwiqen, syin nuɣal ɣer wassaɣ yellan gar ucewwiq d tezlit, 

syin ɣur-s nemmeslay-d ɣef kra n tektiwin ɣef uẓawan tmurt n leqbayel. 

Deg uḥric wis sin, deg-s  neglem-d tamnaḍt deg wacu id nejmeԑ 

icewwiqen, syin iswi n tezrawt, syin ɣur-s llant-d tmental n ufran n usentel, syin 

nemmeslay ɣef kra n tezrawin d yimahilen yemmugen yakan , syin ɣur-s llan-d 

wuguren i d- nemlal deg tsastant d tifrat-nsen, syin nuɣal ɣer usissen n wammud 

, syin asissen n tarrayt n tezrawt ,syin ɣur-s yella-d usissen n temsulɣa d wawal 

ara d yilin ɣef temlilit-nteɣ d temsulɣa d udiwenni yid-sent d iseqsiyen i sent-

nefka . 

Syin deg uḥric wis kraḍ, tella-d deg-s tira n yicewwiqen d uẓawan i kra 

deg-sen. 

                          Aḥric amezwaru: d aḥric n teẓri. 

 

 

 

 

 

 

 

 

 

 

 

 

 

 

 

 



 
 

9 

Tazwart 

 Deg uḥric-a ad d-nemmeslay ɣef kra n tmiḍranin iɣef tettezzi tezrawt-

nteɣ am ucewwiq d tegnatin ideg i d-yettili ucewwiq n tlawin, syin ad yili daɣen 

wassaɣ gar ucewwiq d tezlit, ad d-nawi kra n tektiwin ɣef uẓawan dag tmurt n 

leqbayel. 

 

1- Awal ɣef ucewwiq 

 Acewwiq d assut-nni ḥninen i d-ttawint tlawin n leqbayel, akken id d-

yenna MAHFOUFI, 2006, sb 287: acewwiq d ssḍa, d taɣect, d llaḥn, d ccna n 

tlawin.1 

 Irna-d DJELLAOUI deg udlis-is, 2007, sb: 05, yenna-d:”D azuzen neɣ 

d aserqes, d acewwiq neɣ d amԑezber, d urar neɣ d asbuɣer, d tiwsatin n 

tmedyazt tamensayt i d-yettbeyyinen s ttbut ayen yedder umdan aqbayli n 

yiɣblan d lfuruḥ, abeԑda tameṭṭut i rrant leԑwayed di rrif. Izerfan-is mmeččen 

nettat tettwali ɣas ur d-tenni i ttyuɣen s wawal usrid, tettaf lebɣi-s deg usefru 

yettili-yas-d amzun d acfiԑ, deg-s i d-temmal tuffirin n wul-is”.2 

 Acewwiq yesԑa azal ama ɣur tlawin, ama ɣur yergazen, maca di 

tmetti-nneɣ s tuget a d-tafeḍ d tulawin i iḥemmlen acewweq ugar n yergazen, ad 

d-tafeḍ tettawi-d acewwiq deg yal tamsalt ara txzddem deg tudert-is, ama dag 

uxxam mi ara ad ttqeddec, neɣ deg tala, neɣ ula deg tleqqaṭ uzemmur. D ayagi 

id yenna d aɣen M.Djellaoui, 2007, sb: 41:”Yella ucewwiq n tmeṭṭut, mi ara 

txeddem lecɣal weḥde-s mebla amԑiwen am: uẓeṭṭa, tissirt n uxxam, asendu”.3 

 

1 MAHFOUFI, Mehenna, « Chents de femmes en kabylie,Fête et rites au village ».ED,CNRPAH ,Alger,2006,p :287. Le 
rrésumé :Chansons :(v.ccna, leɣna, taɣect, ssḍa, tamdiḥt). 
2 DJELLAOUI (M), « Tiwsatin timensayin n tmedyazt taqbaylit »,Ed,HCA,2007,sb 05.  
3 DJELLAOUI (M) , op .Cit.Sb :41 . 

1-1-Tamuɣli taẓrayant ɣef ucewwiq 

1-1-1-Tamuɣli n MAHFOUFI 

 Ɣur MAHFOUFI (M) acewwiq n tlawin yella deg lqern wis 194, 

akken d aɣen yettwali acewwiq d ccna n yicewwiqen n tayri s ssut itteddun s 

tikli tilellit, awal-a acewweq ssexdament deg temdinin (milieu radiophonique), 

yesԑan anamek n: “astexber”. Sexdament awal-a deg taɣult n yicewwiqen n 

tesreḍt ayen i wumi ssawalen "Adekker" sɣur lexwan (ixuniyen) isufiyen. 

Lmeԑna-s acewwiq s uẓawan mebla allalen n ccna.5 

 Akken id d-yenna d aɣen: acewwiq n tudrin n leqbayel; amḍan n 

tseddarin ur yesԑa ara tilisa.6 

 Ikemmel-d deg wawal-is yenna-d: yal acewwiq iԑedda-d imawi neɣ s 

tmektit yezmer ad yesԑu aṭas n tseddarin ԑlaḥsab n wemdan i tid-yennan, yezmer 

ԑlaḥsab n tegnit n ucewweq: ama deg tegnit-is neɣ berra n tegnit-is.7 

1-1-2-Tamuɣli n DJELLAOUI 

 Mayella d tamuɣli n DJELLAOUI (M) yenna-d:”Acewwiq d yiwet n 

tewsit gar tewsatin n tmedyazt tamensayt, yusa-d yisem-a seg umyag 

*Cewweq*; yesԑan anamek n: Ccna s ssut ԑlayen yessakayen. 

 Acewwiq yettawi-tid umdan, neɣ tarbaԑt n yemdanen s usexdem n 

ssut-nsen mebla allalen nniḍen n uẓawan”.8 

 

1-1-3-Tamuɣli n HAMRI 
4 MAHFOUFI (M), « Chants de femmes en kabylie, fête et rites au village »,Ed,CNRPAH,Alger,2006 ,p :208. Le résumé : « Chants de 
femmes de même veine existe pour le dix-neuviéme siécle ». 
5 MAHFOUFI(M),op.cit ,p :279 . Le résumé : « Chanter des chants d’évocation amoureuse sur un timbre à rythme libre . Ce mot, 
d’utilisation plutôt citation (milieu radiophonique), est synonyme de astexber. Il est également utilisé dans le domaine du chant religieux de 
type adekker des confréries mystiques ou il désigne un chant au rythme non resuré ».  
6 MAHFOUFI(M),op.cit ,p :28. Le résumé : « Dans le chant kabyle dit villageois le nombre de strophes est indéfini ». 
7 MAHFOUFI(M), op.cit,p :28. Le résumé : « Chaque chant, transmis oralement et de mémoire pourrait avoir plus ou moins de strophes 
selon la personne qui le réalise et suivant les circonstances de cette réalisation : en situation ou hors situation ». 
8 DJELLAOUI(M), « Tiwsatin timensayin n tmedyazt taqbaylit » ,Ed,HCA,2007 ,Sb :41. 

 Ma d acewwiq ɣur HAMRI Djamel, yenna-d:” Acewwiq yezzuzun, 

yettawi ɣer tirga, d tabburt iseg d-tessufuɣ tmeṭṭut ayen i tt-yerzan, d wayen 

yelhan neɣ dir-it”. 

Acewwiq d ccna ara yedduklen gar usefru d uẓawan, seg-s i d-tessufuɣ tmeṭṭut 

leḥnana d tanent d usɣerbez i tarwa-s ɣef tlufa n ddunit. 

Tameṭṭut tettarra tamawt ɣer telqayt n wawal, d wenǧer deg-s akken ad tebnu 

axxam i yidles, ma neẓra ayen i d-tessufuɣ seg wayen i d-temgar di tudert-is n 

yal ass”. 9 

1-2-Tignatin n ucewweq 

 S tuget d tameṭṭut i d-yettawin acewwiq mi ara ad tili weḥdes war 

argaz-is neɣ ilusan-is, acku di tmetti-nneɣ d lԑib ad isel wergaz i tmeṭṭut 

tettcewwiq, ɣef aya i d-yenna DJELLAOUI (M), 2007, 41:” Yella ucewwiq n 

tmeṭṭut, mi ara txeddem lecɣal weḥd-s”. 

 HAMRI Djamel deg udlis-is:” Anadi di tmaziɣt”,2007, 37, ibeyyen-d 

deg wawal-is kra n tegnatin n ucewweq, yenna-d: “Acewwiq n tmeṭṭut tettawi-

tid mi ara tettel mmi-s teṭṭef-it deg yirebbi-s, neɣ d axel n dduḥ”. 

 Akken id yenna d aɣen:”Mi ara txeddem lecɣal-is ama deg: ubraz, 

aẓeṭṭa, abray n tissirt”.10 

 Ula d anagmay MAHFOUFI (M), deg udlis-is ibeyyen-d kra n 

tegnatin n ucewweq ɣur tlawin am:  

 1-Tlalit n llufan: tulawin ttcewwiqent mi ara ttwelli yemma-s, 

ttlaqant-id ɣer tebburt; snat neɣ kraḍ yid-sent, tid yessnen s waṭas ad cewwqent 

ɣef tallit n uqcic.11 

9 HAMRI ,Djamel, « Anadi di tmaziɣt, tasleḍt n udiz di tmedyazt n teqbaylit » ,Asqamu unnig n timuzɣa,2007,Sb :37. 
10 HAMRI ,Dj,op .cit.sb :37. 

 2-Tagnit tis snat, ɣur MAHFOUFI d tin n Zzwaǧ: tulawin ttcewwiqent 

di tmeɣra n zzwaǧ, deg lawan n lḥenni, ttemqabalent ta zdat ta akken ad 

xedment agraw, qqiment am tiyyaḍ, ttcekkirent-d isli, ma d tulawin nniḍen ur 

nettcewwiq slewliwent.12 

 3-Ma d tagnit tis kraḍ, ɣur MAHFOUFI d tin n: Lmut, anda id ttawint 

tlawin icewwiqen n tesreḍt s leḥzen ɣef win yemmuten. 

Adekker deg lǧanaza tuget n yicewwiqen yettili deg-s yisem n * ALLAH*, deg 

tbadut n G.Rouger (1980:361), deg udlis n MAHFOUFI yenna-d:” S wudem 

amatu, nezmer ad nesbadu ddikr am usejhed n Iman, anda i yettili uԑawed n 

yisem n *LLAH* i wesmekti-ines, yerna iwakken ad tittesmekti ula d nettat, 

akken ad tekseb rrḍa-ines”.13 

 

2-Assaɣ gar ucewwiq d tezlit 

  Acewwiq yesԑa assaɣ d tezlit. Deg tmeɣra yettili-d wurar n tlawin, 

anda ttnejmaԑent d igrawen ttcekkirent-d isli d twacult-is. 

 Taɣect-nsent tettak anzi ɣer tezlit; acku acewwiq d tezlit d imecṭaḥ deg 

talɣa-nsen, yerna sԑan aẓawan isin. 

 Tizlit am yidles, d tanaẓurt, s umata teqqen ɣer umezruy d wansayen n 

tmurt, tcud ɣer wayen tedder tmetti. 

 Asentel n tezlit taqbaylit yuɣ abrid uɣen isefra, icewwiqen, d izliyen n 

At zik. 

11 MAHFOUFI(M),op.cit.p :57. Le résumé : « La belle-mère de l’accouchée, ou toute autre femme proche de la famille, fait inviter deux ou 
teois femmes sachant bien chanter et connaissant d’expérience les chants occasionnels de la célébration de la naissance d’un garçon ». 
12 MAHFOUFI(M),op.cit.p :82-83 . Le résumé : « Ces femmes chanteuses se rapprochent les unes des autres pour former un group qui 
restera assis parmi les autres femmes …, Ces chants sont ponctués par des youyous lancés par une partie des femmes qui ne chantent pas ». 
13 MAHFOUFI(M),op.cit.p :185. Le résumé : « D’une manière très générale, le dhikr prut se définir comme un exercice de piété consistant à 
répéter le nom divin en vue de se remémorer Dieu et en même temps de se rappeler à lui, ceci dans l’espoir de s’attirer sa bénédiction ». 

 Tizlit taqbaylit di tazwara d asefru, d awal. Ma d aẓawan neɣ lmuziga 

terna-d kan s ufell-a. 

 Deg tmuɣli n tnagmayt “KHERDOUCI Hassina”, tenna-d ɣef tezlit: 

“Tizlit tettekki ɣer tudert n umdan n yal ass acku ttalsen-d amek ttԑicin d 

yiḥulfan-nsen”.14 

 Mayella d tamuɣli n unagmay MAHFOUFI (M), yenna-d deg udlis-is: 

awal Tizlit d aknaw n Tjanet. Ɣef aya i d-yenna:” Tajanet d ccna d tizlit d leɣna 

d ssḍa d tamdiḥt d taɣect d tamuԑayelt”15. Akken d aɣen yefka-d anemgal-is, 

yenna-d:” D izli i yellan d acewwiq i yesԑan aṭas n tseddarin, mačči am tezlit d 

tamecṭuḥt”. 16 

 

3-Kra n tektiwin ɣef uẓawan deg tmurt n leqbayel 

 Aẓawan aqbayli d yiwen seg udmawen yebnan idles n wegdud 

aqbayli. Deg lasel-is yebna ɣef ucewwiq aqbur n yidurar, deg wawal n 

MAHFOUFI yenna-d tameṭṭut tettawi-d acewwiq s ssḍa neɣ llaḥn, ssexdament 

taɣect-nsent akken ad d-iffeɣ iwenneԑ, tikwal rennunt-as allalen n uẓawan am 

ubendayer, ma d irgazen wid i yessnen d ifennanen neɣ d iɣennayen ssexdamen: 

ṭṭbel d ubendayer d tjewwaqt akked lɣiḍa anect-a ulac-it ɣur tlawin.  17 

 Deg teɣzi n wakkud aẓawan yesbuɣer-d iman-is s ttbuԑ iberraniyen am 

wid i d-yekkan si Landalu, si Ccerq neɣ ɣer taggara seg Umaḍal Aɣerbi. 

 Mahfoufi deg udli-is yewwi-d awal ɣef wamek id-yettili uẓawan gar 

zik d tura ɣur leqbayel, yenna-d: zik deg tuddar ssnen ccna, snen s tidet 

icewwiqen    d imecṭaḥ, maca yemxalaf uẓawan n tura acku yettili-d s wallalen d 
14 KHERDOUCI ,Hassina, « Thése de doctorat,greunoble(France),1995/96 ,p :143. 
15 MAHFOUFI (M),op.cit.p :287. Le résumé : « Tajanet :chanson(v.ccna,leɣna,ssḍa,tamdiḥt ,taɣect,timuԑayelt). 
16 MAHFOUFI(M) .op.cit.p :284. Le résumé : « Izli : chant contenant une longue stance poétique, contairement à tizlit (fém.de izli) qui est 
une courte piéce vocal. 
17 MAHFOUFI(M),op.cit.p :268. Le résumé : « Les musiciens amateurs locaux pratiquent deux membranophones (tambours abendayer et 
ṭṭbel) et deux aérophones (la flûte à bec en roseua, tajewwaqt, de plus en plus rare chez les villageois, et le hautbois, lɣiḍa). 

imaynuten menbeԑd mi d-yella unadi di taɣult-a, uɣalen uḥwajen timacinin 

issexdamen di tmura n berra am: Lԑud, Agiṭar.18 

 Tura akka nezmer ad t-nebḍu ɣef waṭas n lesnaf, gar-asen: Lfulklur 

aqbayli, Ccna amensay aqbayli, Cceԑbi aqbayli, Taɣect tartar n yiseggasen n 70, 

Cceԑbi amaynut, Ccna n tmeɣra, Rock, Blues, Rap iqbayliyen. 

 Aẓawan d taẓuri i srusuyen leswat wa zdat wa akken a yeԑǧeb i uɣref. 

 

 

 

 

 

         

 

 

 

 

 

Taggrayt 

18 MAHFOUFI(M),op.cit.p :270. Le résumé : « Le répertoire villageois comprend une musique dont le caractère ancien réside dans le fait 
que les ambitus respectifs des différents chants sont extrêmement réduits. D’ailleurs, ces ambitus et les échelles qui en découlent n’ont pas 
résisté à ceux de la chanson composée d’aujourd’hui. A la suite de la découverte et de l’utilisation rendue nécessaire des instruments 
mélodiques étrangers ( luths, guitares). 

 Deg teggara n uḥric-a nessaweḍ ɣer wayen i d-yena MAHFOUFI 

acewwiq d uẓawan dukkulen. Nessaweḍ nufa-d yella wassaɣ deg wayen id d-

nnan inagmayen-a ɣef tegnatin n ucewweq d wayen id nufa nkenti deg unnar. 

 

 

 

 

 

 

 

 

 

 

 

 

 

 

 

 

 

 



 
 

16 

 

Aḥric wis sin: d aḥric n tesnarrayt. 

 

 

 

 

 

 

 

 

 

 

 

 

 

 

 

 

 

Tazwart  

 Deg uḥric-a, ad d-nemmeslay ɣef iferdisen n tesnarrayt irzan tazrawt-

nteɣ, iwakken ad nẓer ɣef wacu i d-yewwi leqdic-a. 

 

1-Awal ɣef temnaḍt n ugmar 

 At Mellul d isem i yettunefken i Lԑerc aqbayli, i d-yezgan deg unẓul 

asammar n tɣiwant n “Ticci” i yellan deg lwilaya n “Bgayet”. 

 Lԑerc-a yesԑa aṭas n tudrin d tid: Tawent, Ixellafen, Tala Mellult, 

Bumlul, Ixerban, Tagubba, Tibizelt, Turkin, Amalu, Tawrirt, Lmizab, Iɣil yesli, 

BuƐmer, Izumam, Agemmun. 

 At Mellul yesԑa tilisa d Lԑerc n At Ɛemrus anda i d-yezga gar-asen 

wasif deg umalu, ma deg ugafa yezga-yas-d At Wiԑisi akked Sidi Meṭref   yella-

d d aɣen wasif gar-asen, ma deg usammar yesԑa yilisa akked tɣiwant n At Tizi, 

mayella deg unẓul tezga-yas-d Tebburt n Wedrar. 

 At Mellul yebԑed azal 09 km ɣef tɣiwant n Ticci.  

2-Iswi n tezrawt 

 S walal n timawit ara naweḍ ɣer tmussni, ihi iswi-nteɣ: d agmar n 

yicewwiqen, tmussni n wayen yerzan ɣur-s( amek i d-tawint icewwiqen: taɣect, 

ssḍa, awalen). 

3-Timental n ufran n usentel 

-D akemmel n tezrawt n useggas wis kraḍ, nexdem ɣef yisefra, nufa ttakent-aɣ-d 

icewwiqen kter n yisefra, ɣef waya ay-nexṭar asentel-a. 

-Iweḥraz n ugerruj-a seg tesraft n tatut, ɣas tulawin ad ruḥent macca agerruj-

nsent ad d-iqqim d tanaga ilebda. 

-I tira-nsen d useḥbiber fell-asen. 

-Nebɣa ad nessken adeg d tegnatin id tettawi tmeṭṭut n lԑerc n wat mellul 

icewwiqen-is, d isental iɣef id ttettawi. 

 

4-Kra n yimahilen i yemmugen ɣef usentel 

 Adlis n MAHFOUFI Mehenna, azwel-is : « Chants de femmes en 

kabylie, Fêtes et rites au village », deg useggas n 2006. 

Yemmeslay-d deg-s unagmay-a ɣef tewsatin n tmedyazt yemxalafen i d-tawi 

tmeṭṭut taqbaylit. 

 Adlis i d-yessazreg “DJELLAOUI Mohammed”, s uzwel: “Tiwsatin 

timensayin n tmedyazt taqbaylit”, deg useggas n 2007. 

Djellaoui ibeyyen-d ccna d wazal i tesԑa tmedyazt n tmeṭṭut di tmetti taqbaylit 

taqburt, imi yettwali-t tressa ɣef waṭas n tewsatin, yal tawsit s twuri-ines d 

tulmisin-ines. 

Adlis i d-yessufeɣ “HAMRI Djamel”, s uzwel “Anadi di tmaziɣt, tasleḍt n 

udiz di tmedyazt n teqbaylit”, deg useggas n 2007. 

Deg udlis-is yewwi-d awal ɣef ucewwiq, yerna immeslay-d ɣef tmedyazt deg 

ucewwiq n uzuzen akked tmedyazt deg ucewwiq n twizi, akken d aɣen 

yemmeslay-d ɣef tmedyazt di ccnawi n llufanat.  

  

*Tazrawt n unagmay “MAHFOUFI Mehenna” deg useggas n 1992, s 

uzwel: “Aẓawan di tmurt n Lezzayer”. Tazrawt-is ɣas ma tebna ɣef 

uẓawan d ccnawi; anagmay yewwi-d awal s telqey ɣef waṭas n tewsatin n 

tmedyazt tamensayt i d-ttawint tlawin tiqbayliyin di temnaḍt n: At 

Yessaԑd. Tiwsatin-ayi yebḍa-tent ɣef Tmenya (8) n lesnaf, di yall ssenf 

ibeyyen-d amek i tt-qabalent tlawin tiqbayliyin tuget n temsal n tudert s 

ccnawi d yicewwiqen yettwabnan ɣef yiḍrisen n tmedyazt. 

Lesnaf-ayi n tmedyazt i tcennu tmeṭṭut taqbaylit yebda-d fell-as awal si “Tlalit n 

llufan” d wayen i d-icudden ɣur-s n ccnawi d yisefra, alamma d “Tamedyazt n 

tegrawla n 54”, ideg id d-yebder amur ameqqran n tmedyazt cennunt lawan-nni 

ɣef yineḍruyen d temsal i d-yeslalay umennuɣ mgal amnekcam arumi. 

Am wakken i d-yebder deg yixf wis sin alma d ixf wis sebԑa n tezrawt-is, lesnaf 

nniḍen n tmedyazt ccennunt tlawin di temnaḍin-ayi n At Isseԑd, am: “Tamedyazt 

n lfuruḥ” s lesnaf-is i d-yufraren yecban:‟Urar”; “Tamedyazt n yiḥulfan d 

wafrayen” yecban “Aḥiḥa”; “Tamedyazt n umԑezber” i d-yettilin s tuget gar 

temɣart d teslit-is; “Tamedyazt yeԑnan tterbiyya n lufan” am “Uzuzen d 

userqes”; “Tamedyazt tadeyyanit”, ideg ttdekkirent tlawin ɣef win yemmuten. 

Deg tezrawt i yexdem “MAHFOUFI” tettezzi d aɣen ɣef uẓawan i yicewwiqen i 

d-yellan s wallalen n lmuziga yemgaraden.  

 

   *Amagrad i d-tura tnagmayt:”AIT FERROUKH Farida”, s 

uzwel:”Ccna n teqbaylit d tewsatin-is, i d-tessufeɣ di tesɣunt “Encyclopédie 

berbère” deg useggas n 1993. Deg umagrad-ayi; tanagmayt tewwi-d awal ɣef 

Ccnawi d yicewwiqen i d-ttawint tlawin n tmurt n leqbayel. Ccnawi-agi d 

yicewwiqen i d-yettilin di tegnatin n yineḍruyen yemgaraden, am tid n lfuruḥ, 

neɣ tid n uxeddim.19 

 

5-Uguren i d-nemlal deg ugmar d tifrat-nsen 

19 AIT FERROUKH, Farida, « Ccna n teqbaylit d tewsatin-is ». Encyclopédie berbère, 1993. 

 Deg ugmar n yicewwiqen nemlal-d d waṭas n wuguren: 

• Nufa-d tid i ttettun icewwiqen-is, mi ara ad ttettcewwiq tḥebbas wa ad 

ak-tini ttuɣ-ten, ɣef waya nekkes-iten ulac-in deg tezrawta. 

• Llant tid i yugin ad ddawint asefru s ssḍa, ttawint-d kan asefru-nni 

mebla aẓawan, nkenti nesseḥbas-itent, nessutur deg-sent aԑiwed s ccna. 

• Akken daɣen i d-nufa kra deg-sent ugin-asent twaculin-nsent aɣ-d-

cewwqent, ihi nqenneԑ-itent s wawal lԑali. 

 

6-Allalen i nesseqdec deg ugmar n yicewwiqen  

 Nessemres tadiwennit akken ad nessehḍer tulawin, iwakken ad naweḍ 

ɣer yiswi-nteɣ. 

 Tadiwennit d yiwet n tarrayt tagejdant n tsastant deg unnar, ssemrasent 

s waṭas deg ugmar n yisallen. 

 Aseskel d allal i nessexdem deg ugmar n yicewwiqen, iwakken ad 

yishil acku ulac aṭas n wakkud i tira-nsen. 

 

7-Asissen n wammud  

 Anadi yebda ass n 22/12 / 2021, ifukk ass n 29/ 03 / 2022. Nessaweḍ 

ad negmer azal n 75 llan 40 wid n lgirra d leḥzen, llan 15 ttawin-d ɣef lwaldin, 

llan 20 ttawin-d ɣef lfuruḥ d wayen ttidiren tura. Nejmeԑ-iten-d deg tuddar n 

Buԑmer, Tagubba, Tibizelt, Tawent, maca negmer-d s waṭas seg taddart n 

Tgubba d Buԑmer, d tuddar i yesԑan aṭas n tmedyazin id yessenfalayen acewwiq. 

 

 8-Assisen n temsulɣa 



 
 

21 

 Tulawin i ɣur d-negmer icewwiqen d tid i meqqren di leԑmer, llant tid 

icfan i lgirra n 1954, sԑeddant lemḥayen di tudert-nsent, deg-sent llant tid 

iten-ittun imi meqqert di leԑmer ttajjant asefru d azgen ur yekmil ara. 

 LeƐmer n tlawin i ɣur id-negmer icewwiqen di tuddar n Lԑerc n Wat 

Mellul, d tid yesԑan gar 51 -90 n yicewwiqen.  

 Nessaweḍ negmer-d icewwiqen s ɣur 07 n tlawin. 

9-Timlilit d temsulɣa 

 Deg-s ad nebder timsulɣa: isem-nsent, tallit d temlilit: 

• Mlehna, timlilit yid-s tella-d ass n larbƐa 22 deg wayyur n dujamber 

2021, ɣef tamert 10:30 almi 11:00. 

• Ṭṭawes,nemlal-it ass n larebƐa 22 dujamber 2021, ɣef tamert 13: 40 

almi d 14:30. 

• Nuɣal ɣer ɣur-s ass n larebԑa 16 di Meɣres 2022 ɣef 13: 30 almi 15:00 

• Melԑez, timlilit yid-s ass n larebƐa 16 di Meɣres 2022 ɣef 10:45 almi 

13:00. 

• Taseԑdit, mlaleɣ yid-s ass n Lexmis 17/03/2022 ɣef 12:30 almi 14:00. 

• Lwizza, timlilit yid-s ass n 17 d 18 Meɣres 2022. 

• Dawiya, ass n tlata 29/ 03 / 2022 ɣef 11:00 almi 12:30. 

• Yamina, timlilit yid-s ass n tlata 29 / 03 / 2022 ɣef 12:30 almi 13:30. 

 

Tamawt  

Tulawin n usagem, llant tid meqqer di leԑmer, ur ɣrint ara maca tesseɣritent 

ddunit, yerna fkant azal i ucewwiq, ttawalint-it d allal s wacu id ssenfalayent 

ayen i ttḥussent, Llant d aɣen tid I meẓẓiyen di leԑmer, ttawint-d icewwiqen id 

ḥefḍent. 

 



 
 

22 

10-Isteqsiyen i nefka i temsulɣa 

Mi nqenneԑ tulawin nefka-asent isteqsiyen-a: 

• Ma tesneḍ ad tcewqeṭ? 

• Ma tzemreṭ ad aɣ-ttawiṭ kra? 

• Ansi im-d-kkan icewwiqen-a ? 

• Anta tagnit ihen-teqqareṭ? 

• Anwa adeg i tḥemmleṭ ahen-tawiṭ? 

• Anwa lawan i ten-teqqareṭ? 

• Ɣef wacu id-tawin icewwiqen-im? 

• D acu i d acewwiq ɣur-m? 

 Tamawt 

Deg uqenneԑ-nteɣ i temsulɣa nufa tid i aɣ-d-yefkan iccewiqen nnig wul acku 

tcewweq-d s temɣawla. 

Nḥuss icewwiqen-is rrzen yerna ur dduklen ara, tettaǧǧaten d azgen, llan 

wawalen ur ttwafhamen ara mi ttessufuɣ asefru ur d iban ara wawal yesfa. Si 

lǧiha nniḍen llant tlawin i aɣ-d-yettaken acewwiq s wul-is, itteffaɣ-d deg yimi-s 

yesfa, yettwafham, yerna yesԑa anamek . 

 

11-Asissen n tarrayt 

 Tarrayt i neḍfer d agmar, s yes i d-newwi icewwiqen i yellan deg 

tezrawt-a. 

 Iԑawwen-aɣ mliḥ uxeddim n unagmay (Mehenna Mahfoufi) netta d 

amussnaw d win yessnen tamurt d ccna d uẓawan (éthnomusicologie), ixeddem 

s waṭas ɣef icewwiqen, d ccna, d yidles, d aɣen tamuɣli-ines wessiԑet yerna 

yefka azal i ucewwiq, d win isellen i ssut n ucewwiq ansa id yeffeɣ d wamek id 

yeffeɣ ma seg wul neɣ xaṭi. 

 Ur yexdim ara kan ɣef tmedyazt ɣef aya ad t-naf ifka azal i uẓawan, 

yerna tamedyazt d uẓawan teddun lwaḥi (msawan), ɣef aya id newwi kra n 

tektiwin sɣur-s. 

 Seg tarrayt-a n ugmar, neffeɣ ula d nkenti ɣer unnar ad nexdem 

tasastant n nnuda ɣef tlawin yessnen, yettcewwiqen, sin nessekles ayen i aɣ-d-

fkant deg wallal n tilifun, syin nessufeɣ-iten-d deg CD yerna nuraten tira 

tamsislant, syin neddem azal n 05 n yicewwiqen newwiten i Mass″ BAZU″ 

(Mucicien) akken asen-d yexdem aẓawan (Sulfage). 

 

12-Adiwenni (awal ɣef ugmar n yicewwiqen) 

 Tazrawt-nteɣ i d-yellan ɣef ugmar n yicewwiqen di lƐerc wat mellul, 

neffeɣ ɣer unnar akken ad nexdem tasastant, anda ara ad d-nejmeԑ icewwiqen n 

tlawin. 

Tikelt tamezwarut ideg nruḥ ass n 22 /12/2021 ɣef tamert 10:20 almi 11:00, nruḥ 

ɣer tin iwumi qqaren Mlehna d tameṭṭut yettwassnen di taddart n Tgubba s 

ucewwiq-is. 

Mi newweḍ ɣer taddart-a, nwalat tleqaḍ azemmur imi d lawan-is, nseqsat ma 

tecfa ɣef yicewwiqen- is akken aɣ-ttwi kra, maca tenna-d srid ala, ur cfiɣ ara, 

ttruḥun-iyi imi aṭas n lemḥan id sԑeddiɣ. 

S lemƐawna n teslit-is, yerna ur tebɣa ara aɣ-tter mebla ma newwi-d kra. Tenna-

d ad cewqeɣ kra iwumi cfiɣ. 

Nettat tebda tettcewwiq , nkenti nesseskel-d ayen id d-tenna deg umuddim , 

umeԑna mi tebda thedder tikwal ad tettawi-d asefru s uẓawan , tikwal d asefru-

nni kan , akken daɣen i tettaǧǧa acewwiq-is d azgen ur yekmil ara , imi tettettu . 

Ɣer taggara mi tfuk acewweq nefka-yas kra n yisteqsiyen, nseqsat ansi i d-

tewwiḍ icewwiqen-ayi?  Tenna-d: d aglaw, d nekk iten-ixeddmen, akken dɣen i 

aɣ-tenna ɣuri 10 n yiseggasen mi bediɣ, seg-mi bdiɣ mi yemmut gma Smaԑil. 

Syin nseqsat ɣef lawan ihen- teqqar, tenna-d: heddreɣ-ten ladɣa mi ara ḥezneɣ, 

ad mmektiɣ gma. Nenna-yas anda ihen-theddret? Tenna-d: tikwal deg uxxam mi 

ara xeddmeɣ ccɣel, neɣ mi ara ad ffeɣeɣ ɣer lexla. 

Syin, mi nfuk ɣur-s, ɣef 13:40 almi 14:40, nerza ɣer tmeṭṭut Ttawes izedɣen deg 

taddart n Buԑmer, d tin yettwassnen; axaṭer tettruḥ ɣer yiɣerbazen mi ara tili 

tinnubga, deg-s tettawi-d icewwiqen n Lgirra. 

Ihi mi newweḍ ɣur-s, ula d nettat nufat tleqqeṭ azemmur, nehḍer-as ayɣer inerza 

ɣur-s. Nessuter deg-s aɣ-ttcewweq, ur tugi ara akken aɣ-ttcewweq acku dayen i 

tḥemmel nettat. 

Tefka-yaɣ-d icewwiqen-is s sshala, yerna tefreḥ mi nruḥ ɣer ɣur-s akken ad 

nejmeԑ ayen itekseb. 

Mi tfuk awal-is, nefka-yas ula d nettat kra n yisteqsiyen anda is-nenna; ma d 

aglam icewwiqen-a? Tenna-d srid: d aglaw, syin nenna-yas, ayweq ihen-

tettawiṭ? Tenna-d: heddreɣ-ihen leԑca mi ara ad ruḥeɣ ad ttseɣ, neɣ deg uxxam 

mi ara xeddmeɣ ccɣel, tenna-d ayweq id d-iruḥ yiwen ɣer uqerruyew ad tid 

heddreɣ. Syin nseqsat anwi icewwiqen id ttawiṭ? Tenna-d: wid n Lgirra ladɣa, 

maca ttawiɣ-d tikwal ɣef lḥenni, acekker n yisli deg tmeɣriwin, nenna-yas d acut 

ucewwiq ɣer ɣur-m? Tenna-d: win ur nḥemmel ttecwiq ɣef ccuhada mačči d 

aǧazayri am urgaz am tmeṭṭut. 

Nuɣal ɣur-s i tikelt tis snat ass n 16 Meɣres 2022 akken ad nejmeԑ ugar n 

yicewwiqen si ɣur-s.  

Ass n larebԑa 16/03 /22, ɣef tamert 10:45, nerza akken nuɣ tanumi ɣer tmeṭṭut 

iwumi ssawalen Melaԑez, izedɣen deg taddart n Buԑmer, d tmeṭṭut inssen s 

ucewwiq-is imi tettwassen.  

Asmi newweḍ ɣur uxxam i tikelt tamezwarut tugi akken yugi ula d argaz-is, ɣef 

ssebba n waṭan n Corona. Tenna-yaɣ-d: uɣalemt-d mi ara ad d-ifak. 

Ulamma mi nuɣal tikelt tis snat, yugi wergaz-is, maca nqenneԑ-it d akken 

icewwiqen-is nuḥwaj-iten akken ad nexdem tazrawt-nteɣ, d aɣen icewwiqen-is 

ad qqimen ur negran ara, yaxi mačči d teswira-ines ara nawi, anagar ssut-is. Ihi 

yeqbel.  

Tebda tettcewwiq almi tfuk nefka-yas asteqsi, nenna-yas d acu-t ucewwiq ɣur-

m? Tenna-yaɣ-d: d acewwiq. 

Ma d isental tenna ttawiɣ-d ɣef waṭas deg-s am lgirra, lwaldin, acekkar, tizizwit, 

ɣef tyemmat. Ma d ayeweq ihen-tettawi, tenna-d: yal amkan ula deg sbiṭar mi 

ara tettraju nuba-s tettcewwiq. 

Ɣer taggara tefka-yaɣ-d kra n Ddԑawi n lxir. S wakka neffeɣ-d s ɣur-s ɣef 13:30. 

Azekka-nni d lexmis 17/03/22 ɣef tamert 11:00 rziɣ srid ɣer nana Tasaԑdit, 

yellan deg taddart n Tgubba. 

D tin yecfan i ṭṭraḍ n 1954, tesԑa 90 n yiseggasen, seg-mi tella d tamecṭuḥt 

tettcewwiq ladɣa wid n lgirra. 

Ssekcem-iyi ɣer uxxam anda tella nanna ɣer rrif n lkanun, s fhemeɣ-as ayen 

beɣiɣ, tenna-d: nekk tura meqqreɣ di leƐmer, d ilaq tusiḍ-d acḥalaya, yerna tura 

ttuɣ-ten, lliɣ sneɣ aṭas, maca tura tuget deg-sen ruḥen-iyi. Tenna-d am defkeɣ 

ayen i cfiɣ. 

Tebda tewwi-d yiwen syin, teḥbes akken ad temmekti wiyyeḍ syin terna-d 

wayeḍ teḥbes, menbeƐ-d yusa-d jeddi yesmekta-yas-d wayeḍ d win i wimi 

tsemma Ɛmiruc, terna-d wayeḍ syin teḥbes, tenna-d ttuɣ-ten. 

Nanna icewwiqen id tettawi d agla-s tettawiten-d ladɣa mi ara ad texdem lecɣal-

is deg uxxam, ma d isental tettawid ɣef lgirra d ucekker, ama d teslit d isli neɣ 

ayen nniḍen akked umeddeḥ ɣef Nnebi. Fɣeɣ-d si ɣur-s ɣef 14:00. 

Ma d imma Lwizza, tettawi-d icewwiqen i tteḥfeḍ sɣur yemma-s. Tikwal mi ara 

tcewweq deg uxxam ad d-awiɣ Tilifun ad ssaskleɣ ayen i d-thedder. Imma 

tettawid acewwiq deg uxxam kan, di berra xaṭi, nettat n taddart n Tbizelt. 

Acewwiq ɣur imma, d tuksa n lexiq d usufeɣ n wayen yellan deg wul, acku 

tettawi-tid ladɣa mi ara teḥzen.  

Syin ass n tlata 29 di meɣres 2022, nerza ɣer tmeṭṭut Dawiya ɣef tamert 11:00 

almi nfuk si ɣur-s ɣef 12:30. 

Di tazwara mi nruḥ nebda netteseqsi anda i d axxam-is almi itnufa. Nuta deg 

tebburt, yejba-d mmi-s, nhder-as d acu i nebɣa, maca yugi-yaɣ srid, yerra-d 

tabburt. 

Nkenti ur neḥbi-s ara da, nԑawwed neɣra-yas, sfehmeɣ-it ayɣer i nuḥwaj-iten, i 

leqraya-nteɣ macci i kra nniḍen syin yuɣal ɣer yemma-s azal n 05 n deqqayeq 

almi i d-yuɣal yeqbel. 

Nekcem ɣer uxxam, syin yesfehmaɣ-d ayɣer yugi, yenna-yaɣ-d acku tusa-d 

yakan yiwet n tmettut txeddem deg ″ Radyu sumam″ isem-is Ɣaniya , tewwi 

icewwiqen aṭas sɣur yemma, teqqim da azal n 04 n wussan, yerna tenna-d  ur 

ten-ssufuɣeɣ ara , maca mi Ɛeddan wussan ufiɣ yemma deg wallal n Internet , 

tessufeɣ-it mebla leƐlem-nneɣ, ɣef aya i yugiɣ. 

Dɣa mi nefhem tamsalt amek i tella nseqsa immas ɣef wacu i tettcewwiq? Anda 

i tenna: sneɣ ugar lgirra, maca tenna-d: d aḥfaḍ mačči d aglaw. 

Mi tebda tettcewwiq kra tettut kra temmekta-tid almi tfuk, nseqsat d acu i d 

acewwiq? Tenna-d: ur ԑlimeɣ ara, syin nenna-yas anda i tettcewwiqet? Tenna-d: 

mi ara ad nreḥ ɣer ljameԑ anda tella luziԑa, nettnejmaԑ deg waṭas n tlawin, 

nettawi-d icewwiqen. 

Neffeɣ-d si ɣur-s nerza ɣer weltma-s yamina, newweḍ ɣef 12:30 almi 13:30. 

Teldi-aɣ-d yelli-s tabburt, tesserḥeb seys-neɣ, nessefhem-as ayɣer i nerza ɣer 

ɣur-s. Di tazwara tenna-d: ur ssineɣ, cwi kan akka nufat tettcewwiq almi tfuk. 

Ula d nettat nseqsat ma d agla-s icawiqen-a? Tenna-d: d aglaw, ttawiɣten ladɣa 

mi ara  ad d-nennejmaԑ aṭas n tlawin , neɣ mi ara mlaleɣ d weltma Dawiya 

nettcewwiq lwaḥi  sumata wid leḥzen ugar. 

Taggrayt 

 Ɣer taggara n uḥric-a, neẓra deg tsastant deg unnar, acewwiq ur d-

yettas ara kan akka, yettas-d s nnefḥa d lebɣi-nsent.  

 D aɣen tban-aɣ-d deg tsastant, ilaq ɣef wemdan ad yeḥḍer srid akken 

ad d-yexdem tasastant. 

Akken d aɣen nessaweḍ nezmer ad nessemgired gar ucewwiq d usefru, asefru n 

tlawin-a yettas-d d imesḍisen deg talɣa, ma d acewwiq yettas-d yemxalaf, asefru 

ad tid yawi yiwen n umdan kan, ma d acewwiq yezmer yiwen kan, yezmer ugar 

d argaz neɣ d tamṭṭut. 

Aḥri wis kraḍ: tira n yicewwiqen d uẓawan i kra deg-sen 

Tazwart 

 Deg uḥric-a ad yilli deg-s tira n wammud n yicewwiqen i d- negmer 

sɣur tlawin n Lԑerc n Wat Mellul, tira-sen ad tili s tira tamsislant. Syin ad yili 

yixef d amecṭuḥ n uẓawan; anda neddem xemsa n yicewwiqen newwi-ten i mass 

“BAZU” (Musicien) di lwilaya n bgayet, iwakken ad yerr icewwiqen ɣer 

yizamulen n uẓawan. 

 

Icewwiq i d-negmer sɣur ccfawat n tlawin, llan wid yeṭfen deg aɣanib n tensayit, 

bḍan ɣef tmenya (08) n seddarin, yal taseddart tesԑa seta (06) n yefyar (d 

imesḍisen), llan d aɣen wiyyaḍ sԑan aṭas n yifyar deg yiwet n tseddart yewweḍ 

almi d 17. Yal afyir yesԑa tameɣrut-is yemxalafen, wiyya ur ṭṭifen ara deg 

uɣanib n tensayit, usan-d d ilelliyen d atraren. 

Deg usentel, yal acewwiq yettawi-d ɣef kra n temsal, aṭas deg-sen ɣef usentel 

Lgirra. 

   AMMUD N YICEWWIQEN 

Mlehna 

(1) 

Zewjeɣ immi d amenzu 

Aha la la 

Zewjeɣ immi d amenzu 

Aha la la 

Ayesluliɣ g lvanku 

Aha la la 

Akken mi ttewweṭ s axxam 

Aha la la 

Tenna-yi-d ekker anebṭu 

Wanestiyi 

 

Zewjeɣ immi alemmas 

Aha la la 

Zewjeɣ immi alemmas 

Aha la la 

Ayesluliɣ g laṭiras 

Aha la la 

Ayesluliɣ g laṭiras 

Aha la la 

Akken mi ttewweṭ s axxam 

Aha la la 

Tenna-yi-d macci d imma-s 

Wanestiyi 

(2) 

Kkiɣ i mmi sbaḥ alxir 

Aha la la 

Kkiɣ i mmi sbaḥ lxir 

Aha la la 

Irra tiṭṭi-s ɣer deffir 

Aha la la 

Irra teṭṭi-s ɣer deffir 

Aha la la 

Akken mi Ɛeddan sebƐeyyam 

Aha la la 

Inna-k bqaw Ɛla xir 

Wanstiyi 

Yala ha la 

 

Kkiɣ immi lԑeslama 

Aha la la 

Kkiɣ immi lԑeslama 

Aha la la 

Yesteԑmel yuta yerga 

Aha la la 

Yesteԑmel yuta yerga 

Aha la la 

Akken mi ԑeddan sevԑeyyam 

Aha la la 

Inna-yak maḉḉi d imma 

Ala hala 

(3) 

Tislit-iw g Lezzayer 

Aha la la 

Tislit-iw g Lezzayer 

Aha la la 

Lmakla-ynes d rruṭi 

Aha la la 

Lmakla-ynes d rruṭi 

Aha la la 

Akken mi laƐiɣ emmi 

Aha la la 

Itebԑiy-d s ipiki 

Aha la la 

 

Tislit-iw g Lezzayer 

Aha la la 

Lmakla-ines d lefnun 

Aha la la 

Akken mi laԑiɣ emmi 

Ala la 

Inna-k akka ay d lqanun 

Ala ha la 

(4) 

Atan i ԑedda uṭaksi 

Aha la la 

Atan i ԑedda uṭaksi 

Aha la la 

Acifur-is d aɣilas 

Ala la 

Taṭeggalt-iw attali 

Aha la la 

Ma d imma ulac laplas 

Wanestiyi 

 

Atan i ԑedda uṭaksi 

Aha la la 

Acifur-is s ukustim 

Aha la la 

Taṭeggal-iw attali 

Ala la la 

Ma d imma attruḥ atteqim 

Aha ha la 

 

Atan iԑedda uṭaksi 

Aha la la 

Acifur-is d leḥmam 

Yala ha la 

Taṭeggal-iw attli 

Aha la la 

Ma d imma ulac amkan 

Ala ha la 

Wanestiyi 

 

Ṭṭawes 

(5) 

Aqlin g yiwen n lakriṭ 

Kermeɣ afud imṭṭi 

Ruḥen-d tarwa-w g lbal-iw 

Inna-k wul-iw rrandi 

Akken mi Ɛellaɣ leḥsab 

Lezzayer aqbel kuci 

 

Aqlin g yiwen n lakriṭ 

Luddam-iw ddaw tvelluṭ 

Reḥned-d tarwa-w g lbal-iw 

Inna-k wul-iw rranndi ɣer bu xennuf 

Akken mi ԑellaɣ leḥsab 

Lezzayer ay ttamenzuyt 

 

Aqlin g yiwet n lakriṭ 

Luddam-iw ddaw tmettwala 

Reḥen-d tarwa-w g lbal-iw 

Inna-k wul-iw rrandi ɣer lkazirna 

Akken mi ԑellaɣ leḥsab 

Nԑahed ccuhada 

 

Aqlin g yiwen n lakriṭ 

Tasemṭi ddaw ivlaṭen 

Ruḥen-d tarwa-w g lbal-iw 

Inna-k wul-iw rrandi ɣer irumiyen 

Akken mi ԑellaɣ leḥsab 

Nԑahed iḥebbasen 

 

Aqlin g yiwen n lakriṭ 

Izriw iɣleb leḥmali 

Ata yԑedda-d bu xennuf 

Ara yjemmeԑ g lɣaci 

Ulamma nesԑedda lḥif 

Leԑlam Lezzayer yewli 

 

 

Aqlin g yiwet n lakriṭ 

Izriw iɣleb icerfan 

Ata yԑedda-d bu xennuf 

Ara yxeddem g lmuḥal 

Ulamma nesԑedda lḥif 

Lezzayer tewwi stiqlal 

 

Aqlin g yiwet n lakriṭ 

Izriw iɣleb tiregwa 

Ata yԑedda-d bu xennuf 

Sel ԑesker d lipara 

Ulamma nesԑedda lḥif 

Aḥyan-tt-id ccuhada 

 

Aqlin g yiwet n lakriṭ 

Izriw iɣleb acercur 

Ata yԑedda-d bu xennuf 

Ijemԑaɣ ɣer la tartur 

Ulamma nesԑedda lḥif 

Cceԑb Lezzayer meckur 

(6) 

Dacu tesԑiṭ a fransa 

Ḥaca luzin ucervun 

D Lezzayer ay-d-mlervaḥ 

Aɣ d-ittheyyin aɣrum 

Ddem lqecc-ik, ay-uday 

Ttamurt-nneɣ , aya ԑeggun 

 

D acu tesԑiṭ a fransa 

Ḥaca luzin wuzzal 

D Lezzayer ay-d-mlervaḥ 

Aɣ d-ittheyyin leṭmar 

Ddem lqecc-ik ay-uday 

Ttamurt-nneɣ aya menṭar 

 

D acu tesԑiṭ a Fransa 

Ḥaca luzin uwermi 

D Lezzayer ay-d-mlervaḥ 

Aɣ d-ittheyyin kulci 

Ddem lqecc-ik ay-uday 

Ttamurt n vava wjeddi 

 

Dacu tesԑiṭ a Fransa 

Ḥaca luzin n ssima 

D Lezzayer ay-d mlervaḥ 

Aɣ d-ittheyyin sselԑa 

Ddem lqec-ik ay uday 

Ssufɣenk ccuhada 

Dacu tesԑiṭ a Fransa 

Ḥaca luzin isebbaṭen 

D Lezzayer ay-d-mlervaḥ 

Aɣ d-ittheyyin lemxazen 

Ddem lqdec-ik ay-uday 

Ayki ṭṭfent s idammen 

(7) 

Sliɣ i Digul yettru 

Sliɣ i Digul yettru 

Akmi yerkeb g lavyu 

Akmi yerkeb g lavyu 

Laljiri ǧǧiɣ-t ǧǧiɣ-t 

Rniɣ xesreɣ luru 

Laljiri ǧǧiɣ-t ǧǧiɣ-t 

Rniɣ xesreɣ luru 

 

Sliɣ i Digul yeḥzen 

Sliɣ i Digul yeḥzen 

Mi gjemmeԑ g valizen 

Mi gjemmeԑ g valizen 

Laljiri ǧǧiɣ-t ǧǧiɣ-t 

Rniɣ xesreɣ irgazen 

Laljiri ǧǧiɣ-t ǧǧiɣ-t 

Rniɣ xesreɣ irgazen 

Digul sliɣ-as g lkuma 

Digul sliɣ-as g lkuma 

Mi gewweṭ ɣer Feransa 

Mi gewweṭ ɣer fransa 

Lezzayer ǧǧiɣ-t ttanewwart 

Att-zedɣen zzuԑama 

Lezzayer ǧǧiɣ-t ttanewwart 

Att-zedɣen zzuԑama 

 

Digul ad-ihlek wul-is 

Digul ad-ihlek wul-is 

Mi gewweṭ  ɣer tmurt-is 

Mi gewweṭ ɣer tmurt-is 

Lezzayer ǧǧiɣ-t ttanewwart 

Sufɣen-iyi warraw-is 

Lezzayer ǧǧiɣ-t ttanewwart 

Ssufɣen-iyi warraw-is 

Digul sliɣ-as yehvel 

Digul sliɣ-as yehvel 

Gevrid itteddu ihedder 

Gevrid itteddu ihedder 

Laljiri ǧǧiɣ-t ǧǧiɣ-t 

Ur sԑiɣ ara leԑqed 

Laljiri ǧǧiɣ-t ǧǧiɣ-t 

Ur sԑiɣ ara leԑqed 

(8) 

Adrar  lḥiṭ bu lmeḥnat 

Adrar lḥiṭ bu lmeḥnat 

Ay teččiṭ g ccbvavat 

Ay teččiṭ g ccvavat 

Laljiri ǧǧiɣ-t ǧǧiɣ-t 

Aleḥzen-nkumt alxalat 

Laljiri ǧǧiɣ-t ǧǧiɣ-t 

Aleḥzen-nkumt alxalat 

 

Ah ya ya drar lḥiṭ 

Tṭaki labumbardemma 

Ay tikecmen g ljunud 

Ayt lmaṭrayiṭ saḥḥa 

Aɣ niɣaṭen d lwacul 

Ggujlen ur ɣran a vava 

Aɣ niɣaṭen d lwacul 

Ggujlen ur ɣran a vava 

 

Ah ya ya drar lḥiṭ 

Tettṭaki lirakasyun 

Ay tikecmen g ljunud 

Ayt lmaṭrayiṭ fihum 

Aɣ n-iɣaṭen d lwacul 

Ggujlen nuhni ḥebbun 

Aɣ n-iɣaṭen d wacul 

Ggujlen nuhni ḥebbun 

 

Adrar lḥiṭ yeԑzizen 

Adrar lḥiṭ yeԑzizen 

Ay teččit ay gergazen 

Ay teččit ay gergazen 

Ay teččiṭ ay gergazen 

Tejjiṭ tujjal mezzi-ten 

Ay teččiṭ gergazen 

Tejjiṭ tujjal mezzi-ten 

 

Adrar lḥiṭ ԑli ԑli 

Adrar lḥit ԑli ԑli 

Sevԑ snin d lemḥani 

Sevԑ snin d lemḥani 

Sevԑ snin  ad leԑyudat 

Yiwet us-neqqin leḥenni 

Sevԑ snin ad leԑyudat 

Yiwet us-neqqin leḥenni 

 

Adrar lḥiṭ ay-ucviḥ 

Adrar lḥit ay- ucviḥ 

Sebԑesnin kečči d-zzdiḥ 

Sebԑesnin kečči d-zzdiḥ 

Sebԑesnin kečč d leԑyuda-t 

Sebԑesnin kečč d leԑyuda-t 

Ulama d yiwet us-nefriḥ 

Ulama d yiwet us-nefriḥ 

 

Adrar lḥit agevha 

Adrar lḥit agevha 

Sebԑesnin kečč d-lmeḥna 

Sebԑesnin kečč d-lmeḥna 

Sebԑesnin  kecc d leԑyudat 

SebƐesnin ad leԑyudat 

Ulamma d yiwet us-nezla 

Ulamma d yiwet us-nezla 

(9) 

Al museblin umalu 

Azzin ɣef terra tmekḥelt 

Akken mi kkren  ad ruḥen 

Bdam leḥerb g tiremt 

Lejhad fi sabil allah 

Amkan_nneɣ g lǧennet 

Lejhad fi sabil Allah 

Amkan-nneɣ g lǧennet 

 

Al museblin umalu 

Azzin ɣef terra legraḍ 

Akken mi kkren ad ruḥen 

Bdan lḥerb g tala gnan 

Lejihad fi sabil Allah 

Gel ǧennet anesԑu amkan 

Lejihad fi sabil Allah 

Gel ǧent anesԑu amkan 

 

Al museblin umalu 

Azzin ɣef irra uvidi 

Akken mi kkren ad ruḥen 

Bdan lḥerb g leggi 

Lejhad fi sabil Allah 

Bu ṭwi leԑmer ad ddiwelli 

Lejhad fi sabil Allah 

Bu ṭwi leԑmer ad ddiwelli 

 

Al museblin umalu 

Azzin ɣef yerra uveckiṭ 

Akken mi kkren ad ruḥen 

Bdan lḥerb g tmazirt 

Lejhad fi sabil Allah 

Ayetma ifukkin udrar lḥiṭ 

Lajhad fi sabil Allah 

Ayetma ifukkin udrar lḥiṭ 

(10) 

Laṭak was lexmis 

Laṭak was lexmis 

Gimmut uɣilas d mmi-s 

Gimmut uɣilas d mmi-s 

Ilewlawen atulawin 

Isteched ɣer tmurt-is 

Ilawlawen atulawin 

Isteched ɣer tmurt-is 

Ilaṭak wass n tlata 

Ilaṭak was n tlata 

Ag immut Ɛli d vava 

Ag immut Ɛli d vava 

Ilewlawen atulawin 

Isteched ɣer lḥurriya 

Ilewlawen atulawin 

Isteched ɣef lḥurriya 

 

Ilaṭak n ssveḥ bekri 

Ilaṭak n ssveḥ bekri 

Alԑesker issarekli 

Alԑesker issarkli 

Ilaԑa a Ɛli a vava 

Ut amjahed g rumi 

Ilaԑa a Ɛli a vava 

Ut amjahed g rumi 

 

Ilaṭak wass uɣebbar 

Ilaṭak wass uɣebbar 

Leԑdu yelfa-d ɣef wennar 

Ilaԑa a Ɛli a vava 

Ut amjahed g lkeffar 

Ilaԑa a Ɛli a vava 

Ut amjahed g lkeffar 

 

Ilaṭak wass n tagut 

Ilaṭak was n tagut 

Leԑdu yelfa-d ɣef tewwurt 

Leԑdu yelfa-d ɣef tewwurt 

Ilaԑa a Ɛli a vava 

Ut ur ttagga-d ara lmut 

Ilaԑa a Ɛli a vava 

Utu r ttagga-d ara lmut 

 

Ilaṭak wagniwar 

Ilaṭak wagniwar 

Lɣaci yevda yettmerwal 

Lɣaci yevda yettmerwal 

Ilaԑa a Ɛli a vava 

Ut umjahed g sṭiԑmar 

Ilaԑa a Ɛli a vava 

Ut umjahed g sṭiԑmar 

(11) 

Amalu Lmizab irɣa 

Amalu Lmizab irɣa 

Lukan d ixxamen  agerɣan 

Dili nexdem tigejda 

Aɣ-niɣaṭen d irgazen 

Wid-ak ṭṭurqen ɣul rrḥa 

Aɣ-niɣaṭen d iegazen 

Wid-ak ṭṭurqen ɣul rrḥa 

 

Amalu Lmizab ḥerqen 

Amalu Lmizab ḥerqen 

Luken d ixxamen ay ḥerqen 

Dili nxem iqiṭunen 

Aɣ-niɣaṭen d irgazen 

Wiyya-k ṭṭurqen g fuɣalen 

Aɣ-niɣaṭen d irgazen 

Wid-ak ṭṭurqen g fuɣalen 

(12) 

Alxalat n Ayt Umalu 

Tidak ixedmen leḥvus 

Sebԑesnin d lgirra 

Aha ṭṭfemt afus g fus 

Rebbi rezqint s lǧennet 

Ǧǧant-an-ɣ-d tturux 

Rebbi rezqint s lǧennet 

Ǧǧant-an-ɣ-d tturux 

 

Al xalat n Ayet Ttawrirt 

Tidak ixedmen felǧic 

Sebԑesnin d lgirra 

Ayetma sԑeddant lḥif 

Rebbi  rezqint s lǧennet 

Ǧǧant-aɣ-d ttarix 

Rebbi  reziqint s lǧennet 

Ǧǧant-aɣ-d ttarix 

 

Alxalat n Ayet Lmizab 

Tidak ixemman lgirra 

Ayetma xedment f tmurt 

Xeddment s wul d nniya 

Rebbi rezqint s lǧennet 

Ǧǧant-aɣ-d lvaraka 

Rebbi rezqint s lǧennet 

Ǧǧant-d lvaraka 

(13) 

Err-d iɣimi 

Iɣimi n nnwar 

Ad d-iqqim Ɛarus 

Mmi-s lekbar 

 

Err-d iɣimi 

Iɣimi yirden 

Ad iqqim Ɛarus 

Emmi-s yizem 

 

Err-d iɣmi 

Iɣimi n ddhev 

Ad d iqqim Ɛarus 

Ittrebba tḥimret 

(14) 

Lldit-as tagnant 

Mmi ԑeqqaren 

Wwett lbaruḍ 

Ad rren iɣezrawan 

 

Ldit-as tagnant 

Ggilla lemri 

Wwett lbaruḍ 

Ilvaz imrebbi 

 

Ldit-as tagnant 

Gtella tissegnit 

Wwett lbaruḍ 

Ilvaz ukyis 

(15) 

Ayyur g tegnaw 

Itra ԑla gabi-s 

Agecbeḥ Ɛrus 

Mi sezzin lahl-is 

 

Ayyur g tegnaw 

Itra zzin-as 

Agecbeḥ Ɛarus 

Zzin-as wayetma-s 

 

 

Ayyur g tegnaw 

Itra zzin-as 

Agecbeḥ ԑarus 

Zzin-as wayetma-s 

 

Ayyur g tegnaw 

Agerxa inurar 

Agecbeḥ ԑarus 

Mi sezzin lexwal 

(16) 

Menhu iqqimen ɣer ԑarus 

D bu tecrurin ubagus 

Jemԑit agma 

Kra ur ttixus 

Menhu iqqimen ɣer yisli 

D bu tecrurin uvidi 

Jemԑit agma 

Kra ur lilli 

(17) 

Ɛarus lefṭṭa umeqyas 

Lejwad n tmurt s usaya-s 

Lahli-s ig bedden i tmeɣra-s 

 

Ɛarus lfeṭṭa wevzin 

Lejwad n tmurt ur nessin 

Lahli-s ag bedden i wedrim 

(18) 

Lԑeslama s uṭuri 

Amjahed aḥurri 

Lwali iseblen tarwiḥt 

 

Ɛlay ccejra yuli 

Ayԑemmed ad yeɣli 

Almuluk ḥerza-s tarwiḥt 

 

Tṭir-ayi ad d-iԑeddan 

Waka d-iwessan 

D acu ttewwiṭ ay-afrux 

 

wwiɣ-d cchada Rrebbi 

Zriɣ-d ajundi 

Isttatta ssebyan g dduḥ 

Newwi-d taqsiṭ s lqanun 

I win yeznuzan 

Ayetma si lkufara 

 

Winna g ddin d ameɣvun 

Glǧennet meḥrum 

Ula d Rrebbi usiԑeffu 

(19) 

Ayarrac lefriqya 

Ayarrac d acu ara teṭfem 

Neṭṭalab lḥurriya 

Leԑlam d acu ara tqeṭԑem 

 

Ayarrac lefriqiya 

Ayarrac dacu ara teṭfem 

Neṭṭalab lḥurriya 

Leԑlam dacu ara tqeṭƐem 

 

Ayarrac-nneɣ Lezzayer ttamurt-nneɣ 

Ayarrac-nneɣ Lezzayer ttamurt-nneɣ 

Ilit d irgazen 

Iԑdawen cfut  fell-asen 

Ilit d irgazen 

Iԑdawen cfu-t fell-asen 

Ilit d irgazen 

Iԑdawen mmarkitihen 

(20) 

Akken mi isliɣ iwkevri 

Akken mi isliɣ iwkevri 

Teṭrayi am uvuhali 

Teṭrayi am uvuhali 

Ayemma tirẓi wul-iw 

Mi kennan d Muḥend d Ɛli 

Ayema tirẓi wul-iw 

Mi kennan d Muḥend d Ɛli 

 

Akken mi isliɣ i rrsas 

Akken mi isliɣ i rrsas 

Teṭṭrayi am bu lweswas 

Teṭṭrayi am bu lweswas 

Ayemma tirẓi wul-iw 

Mi kennan d Ɛli d vava-s 

Ayemma tirẓi wul-iw 

Mi kennan d Ɛli d vava-s 

(21) 

Taqebbet g Gni War 

Taqebbat g Gni War 

Ay sizzin g li zanatyan 

Ay sizzin g li zanatyan 

Leԑlam idda-d s idammen 

Acḥal yeɣlin g ccubban 

Leԑlam idda-d s idammen 

Acḥal yeɣlin g ccubban 

 

Taqebbet tebna theyya 

Taqebbet tebna theyya 

Ay sizzin g lḥukuma 

Ay sizzin g lḥukuma 

Leԑlam idda-d s idammen 

Ageɣlin g ccuhada 

Leԑlam idda-d s idammen 

Ageɣlin g ccuhada 

 

Taqebbat n tԑellamin 

Taqbbat n tԑellamin 

Ay sizzin g lmujahdin 

Ay sizzin g lmujahdin 

Leԑlam idda-d s idammen 

Ageɣlin g lmusablin 

Leԑlam idda-d s idammen 

Ageɣlin g lmusablin 

 

Taqebbat tebna theyya 

Taqebbat tebna theyya 

Teɣɣar ɣef ccuhada 

Teɣɣar ɣef ccuhada 

Leԑlam idda-d s idammen 

Ageɣlin g zzuԑama 

Leԑlam idda-d s idammen 

Ageɣlin g zzuԑama 

 

Taqebbat tebna s wul 

Taqebbat tebna s wul 

Ay sizzin g lwacul 

Ay sizzin g lwacu 

Leԑlam idda-d s idammen 

Acḥal yeɣlin g ljunud 

Leԑlam i dda-d s idammen 

Acḥal yeɣlin g ljunud 

 

Taqebbat tebna tuli 

Taqebbat tebna tuli 

Teɣɣar ɣer CEƐBAN Ɛli 

Teɣɣar ɣef CEƐBAN Ɛli 

Leԑlam idda-d s idammen 

Utid-newwani g marci 

LeƐlam idda-d s idammen 

Utid-newwani g marci 

(22) 

Lԑeslama s lujnud 

Widek attceyyeṭ lgirra 

Nekni nefreḥ syes-wen 

Wa ddihwan lԑeslama 

Wi muten as-yeԑfu Rebbi 

Iruḥ ɣel ǧent qsaḍa 

Wi muten as-yeԑfu Rebbi 

Iruḥ ɣef ǧent qsaḍa 

 

Lԑeslama sel junud 

Widak ay diceyyeṭ rrsas 

Nekni nefreḥ seyyeswen 

Wa ddihwen lԑeslama-s 

Wi muten as-yeԑfu Rebbi 

Iruḥ ɣef ǧent mleqwas 

Wi nuten as-yeԑfu Rebbi 

Iruḥ ɣef ǧent mleqwas 

 

LƐeslama sel junud 

Widak ay d iceyyeṭ lkur 

Nekni nefreḥ seyyeswen 

Wa ddihwan ɣur -neɣ meckur 

Wi muten as yeԑfu Rebbi 

Iruḥ ɣel uṭran n Rrsul 

Wi muten as yeԑfu Rebbi 

Iruḥ ɣel uṭran n Rrsul 

 

LƐeslama sel junud 

Widak ay d iceyyet ukevri 

Nekni nefreḥ seyyeswen 

Wa ddihwan ɣur-neɣ bahi 

Wi muten as yeƐfu rebbi 

Iruḥ ɣel uṭran n nnvi 

Wi muten as-yeԑfu Rebbi 

Iruḥ ɣel uṭran n nnvi 

 

LƐeslama sel junud 

Ahna hwan-d g reccaḥ 

Win-d ddrapu tԑelleq 

Tettreqriq am lmesbeḥ 

Walik al ḥemd a Rebbi 

Win-d Lezzayer nefreḥ 

Walik alḥemd a Rebbi 

Win-d Lezzayer nefreḥ 

(23) 

Mmi-s n ccahid yecbeḥ 

Mmi-s n ccahid yecbeḥ 

Tawenza-s dima tefteḥ 

Tawenza-s dima tefteḥ 

Bava-s immut d ccahid 

Immut ɣef uvrid n sseḥ 

Bava-s immut d ccahid 

Immut ɣef uvrid n sseḥ 

 

Mmi-s n ccahid yevha 

Mmi-s n ccahid yevha 

Rreqva-s dima g lehwa 

Rreqva-s dima g lehwa 

Bava-s immut d ccahid 

Iǧǧa-yas-d ttna 

Bava-s immut d ccahid 

Iǧǧa-yas-d ttna 

 

Mmi-s n ccahid meckur 

Mmi-s n ccahid meckur 

Rreqba-s dima merfuԑ 

Rreqba-s dima merfuԑ 

Bava-s immut d ccahid 

Iǧǧa-yas-d lanur 

Baba-s immut d ccahid 

Iǧǧa-yas-d lanur 

 

Mmi-s n ccahid ivan 

Mmi-s n ccahid ivan 

Mala yhedder s nniḍam 

Mala yhedder s nniḍam 

Bava-s immut d ccahid 

Iǧǧa-yas-d li miday 

Bava-s immut d ccahid 

Iǧǧa-yas-d li miday 

(24) 

Ass n ssebt ɣef ttesԑa 

Ay terɣa lqeԑa 

G zzan ukeffadu 

 

Ayetma zzan yerɣa 

Sel gaz wel bumba 

Ul illa ara d neḥku 

 

Nerrupalyi ɣer tifra 

Nenwa d rreḥma 

I tmeddit anesteԑfu 

 

Fransa txedm-d lqewwa 

Terna-d lipara 

Teṭṭefitt-id her burgidu 

Tayi d ddeԑwa lliblu 

(25) 

Aqlin karan duzyam 

Lbeq ikurdan 

Rrsas am leɣmam 

D ssura yebna ɣel tiɣelt 

Wṭen d ameqqran 

Ifadden-iw lawn 

S lḥub lleԑlam 

Gel ǧihad ay nettfaras 

 

Ya Rebbi lmeԑbud 

Ya Rebbi lmeԑbud 

Ad neḥya akal llejdud 

 

Ya Rebbi lmeԑbud 

Ya Rebbi lmeԑbud 

Ad neḥya akal llejdud 

(26) 

Am mmi iԑzizen am mmi 

Awinna ad rebbiɣ s lḥif 

Luddam-ik g leɣwavi 

Terwiṭ ccer d usemmiṭ 

A yemma aɣef tmurt-iw 

Yewwi-yi-d nnif 

Allah Allah 

Iḍaq rruḥ 

Aseggas-a d amervuḥ 

Allah Allah 

Iḍaq rruḥ 

Aseggas-a d amervuḥ 

 

Am mmi iԑzizen am mmi 

Awinna ad rebbiɣ s lԑezza 

Luddam-ik g leɣwavi 

Terwiṭ ccer d lmeḥna 

A yemma ɣef tmurt-iw 

Ma mmuteɣ ǧǧiɣ-am-d ttna 

Allah Allah 

Iḍaq rruḥ 

Aseggas-a d amervuḥ 

Allah Allah 

Iḍaq rruḥ 

Aseggas-a d amervuḥ 

 

Am mmi ԑzizen am mmi 

Awinna ad rabbiɣ s ttmer 

Luddam-ik ag leɣwavi 

Tasaw tgguma attesver 

A yemma aɣef tmurt-iw 

Wala lhem lisṭiԑmar 

Allah Allah 

Iḍaq rruḥ 

Aseggas-a d amervuḥ 

Allah Allah 

Iḍaq rruḥ 

Aseggas-a d amervuḥ 

 

Taseԑdit 

(27) 

Ammi Ɛzizen ammi 

Ukufiɣ ula g lemlam 

Amek ala 

Tagriṭ ɣef uxxam 

Amemmi vnu ɣel uxxam 

Addagmeɣ ula d aman 

Amemmi vnu ɣel uxxam 

Addagmeɣ ula d aman 

 

Amemi Ɛzizen a memmi 

Awin rebbiɣ s nniya 

Luddam-ik g leɣwavi 

Menhu kifkan lmakla 

Ayemma ttedduɣ ɣef Ddin 

Ɣef  sabil lḥurriya 

Ayarrac-nneɣ ayarrac-nneɣ 

Lezzayer ttamurt-nneɣ 

Fransa ttaԑdawt-nneɣ 

 

Amemmi Ɛzizen ammi 

Awin rebbiɣ s ttefcic 

Luddam-ik g leɣwavi 

Menhu ak ddifkan lƐic 

Ayemma tedduɣ ɣef ddin 

Ma lluzeɣ ad ɣezzeɣ leḥcic 

Ayemma tedduɣ ɣef Ddin 

Ma lluẓeɣ ad ɣeẓẓeɣ leḥcic 

Ayemma tedduɣ ɣef Ddin 

Ma lluẓeɣ ad ɣeẓẓeɣ leḥcic 

(28) 

Iwasmi fɣeɣ ɣel ǧihad 

Fɣeɣ g jlal ukebbuṭ 

Tessirekliyi Fransa 

Ddurruqeɣ tavelluṭ 

Tura s lḥmed Rebbi 

Aqlin as xelseɣ lexyuṭ 

Tura s lḥemd Rebbi 

Aqlin as xelseɣ lexyuṭ 

 

Iwasmi fɣeɣ ɣel ǧihad 

Fɣeɣ g jlal userwal 

Tessirekliyi Fransa 

Adurruqeɣ g lujal 

Tura s lḥmed Rebbi 

Aqlaɣ s ljemla rebbi 

Tura s lḥmed rebbi 

Aqlaɣ s ljemla wlehlal 

Tura s lḥemd Rebbi 

Aqlaɣ s ljemla wlehlal 

 

Iwassmi fɣeɣ ɣel ǧihad 

Fɣeɣ g jlal weṭruki 

Tessirkliyi Franca 

Ddurruqeɣ leɣwavi 

Tura s lḥemd Rebbi 

Aqlayen s wayyur d itri 

Tura s lḥemd Rebbi 

Aqlayen s wayyur d itri 

(29) 

Ayarrac-nneɣ cfut fella-nneɣ 

Lezzayer ttamurt-nneɣ 

Fransa ttaƐdawt-nneɣ 

Ɛahdet ya lwaṭan 

D wid yemmu-ten 

Ur nesvir ara 

 

Lezzayer iƐzizen 

TesƐa yergazen 

Zemren ad qevlen 

Ɣef lḥurriya 

 

NƐahed lwaṭan 

D wid yemmuten 

Ur nesvir ara 

(30) 

Ɛmiruc bu tepyasin 

Ɛmiruc bu tepyasin 

Ammi zzint teṭṭeyyarin 

Ammi zzint teṭṭeyyarin 

Gzzan ukeffadu 

Isseɣli mya uxemsin 

Gzzan ukeffadu 

Isseɣli mya uxemsin 

 

Ɛmiruc iqṭa-d lxux 

Ɣer legrupi-s ad iruḥ 

Ssveḥ idda ɣef iṭrran-is 

TaƐeccit i dda lluḥ 

Ɛmiruc iqṭa rremman 

Ɣer legrup-is ɣer wehran 

Ssveḥ idda fiṭarren-is 

LeƐca yedda fi ḥerman 

Ɛmiruc yewta iƐedda 

Ttaburt ljenna tevha 

 

Ɛmiruc iwta iƐedda 

Ttabburt ljenna tevha 

 

NƐahdet ya lwaṭan 

Ad win immuten 

Unesvir ara 

 

Ɛahdet ya-lwaṭan 

Ad win yemmuten 

Lezzayer uttnesha 

(31) 

Illis wedrar 

Ulac lmitel-is 

Ilis wedrar 

Ulac lmitel-is 

Tṭaka arumi 

Teḥya tamurt-is 

Tṭaka arumi 

Teḥya tamurt-is 

S lƐahd Rebbi 

Ḥaca d agla-nneɣ 

Fransa attwelli 

Attenṭeyyer s ɣur-neɣ 

 

(32) 

Ass n ssbt ɣef ttesƐa 

Ay terɣa lqaƐa 

S lgaz d lbumba 

Aw lilla ala d neḥku 

Franca attxem lqewwa 

Terɣa s lipara 

Teṭṭef-itt lammi d Burgidu 

Ayetma dacu ara d- nini 

Tayi d ddeƐw-a liblu 

 

Akartuc yeqwa 

S lgaz d lbumba 

Akartuc yeqwa 

S lgaz d lbumba 

Ass nessebt ɣef ttesƐa 

Terɣa lqaƐa 

Tayi d ddeƐwa 

DeddeƐwa liblu 

 

Ayetma acu adnini 

Lezzayer newwit newwit 

Lezzayer n ddifili 

Newwi leƐlam lƐali 

(33) 

Sliɣ i Fransa tettru 

Sliɣ i Fransa tettru 

Sevԑesnin nettat tleḥḥu 

Sevԑesnin nettat tleḥḥu 

Ass letnayen f ttnac 

Gelzzayer teffeɣ ẓiru 

 

Asliɣ i Fransa tԑedda 

Asliɣ i Fransa tԑedda 

Tḥekku g tmura 

Tḥekku g tmura 

Ass letnayen f ttnac 

Ibedd leԑlam-nneɣ merra 

Ass letnayen f ttnac 

Fransa truḥ twella 

(34) 

LeƐlam-iw ay d axuxi 

LeƐlam-iw ay d axuxi 

Zzeg-s ayyur yerna yitri 

Zzeg-s ayyur yerna yitri 

Walik lḥemd a Rebbi 

Ṭeyreɣ ddrapu urumi 

 

LeƐlam-iw ay d azegza 

LeƐla-iw ay d azegza 

Zzeg-s ayyer yerna yitra 

Zzeg-s ayyer yerna yitra 

Walik lḥemd a Rebbi 

Rẓiɣ ddrapu Fransa 

Walik lḥemd a Rebbi 

Rẓiɣ ddrapu Fransa 

 

Lezzayer a tin ivedden 

Lezzayer a tin iveddan 

Uday yekkat lvaruḍ 

Nekkni nuta s Rebbi 

Uday yuta s lmerṭi 

Nekni nutat s Rebbi 

Walik lḥemd a Rebbi 

Newwi-d Lezzayer bahi 

Wlik lḥemd a Rebbi 

Newwi-d Lezzayer bahi 

 

LeƐlam-iw ay d amellal 

LeƐlam-iw ay d amellal 

Fransa tuta s wuzzal 

Fransa tuta s wuzzal 

Walik lḥemd a Rebbi 

Lezzayer tewwi listiqlal 

Walik lḥemd a Rebbi 

Lezzayer tewwi listiqlal 

(35) 

AsseƐd-nneɣ nestaqel merra 

Lezzayer twella 

Nṭeyyer Fransa 

La ilaha ila llah 

La ilaha ila llah 

La ilaha ila llah 

Ulac wi Ɛzizen am llah 

La ilaha ila llah 

Lezzayer tbedd i yiman-is 

La ilaha ila  llah 

TesƐa xilla g arraw-is 

La ilaha ila llah 

TebƐen arumi d uday 

La ilaha ila lahh 

Newwi-d leƐlam ittreqriq 

La ilaha ila llah 

Newwi-d leƐlam-nneɣ ivha 

(36) 

Li zanan ɣef bu Ɛeffan 

Li zanan ɣef bu Ɛeffan 

Asakesyun lƐesker 

D lirakasyun ag Ɛeddan 

Walik lḥemd a Rebbi 

Nerẓa ddrapu wwudayen 

Walik lḥemd a Rebbi 

Nerẓa ddrapu wwudayen 

 

Li zanan tejva fel ḥiṭ 

Li zanan tejba fel ḥiṭ 

Asakasayun lƐesker 

Lirakasyun tettƐeyyiṭ 

Saḥḥa sel junud aḥrar 

Qevlen arumi d yiṭ 

Saḥḥa sel junud aḥrar 

Qevlen arumi d yiṭ 

Arraw Lezzayer 

Ulac lmitel-is 

Arraw Lezzayer 

Ulac lmitel-is 

Iṭaka arumi 

Iwwi tamurt-is 

Iṭaka arumi 

Iwwi tamurt-is 

D mmi-s Lezzayer 

Agevha yisem-is 

D mmi-s n Lezzayer 

Agevha yisem-is 

 

Ayarrac-nneɣ 

Cfut fell-aneɣ 

Lezzayer-nneɣ 

Uday mačči-nneɣ 

NƐahed Rebbi 

D Lezzayer anennaɣ 

 

                                                                   Melԑez 

(37) 

Ayemma ddu-d ad d-dduɣ 

Ayemma ddu-d ad d-dduɣ 

Ɣer tiɣilet ameḥkuɣ 

Ɣer tiɣilet ameḥkuɣ 

Yemma taԑzizt ayemma 

Aru-yi leḥrz ak-meshuɣ 

Ayemma wi ẓran udem-im 

Ayemma wi ẓran udem-im 

Am isebben iceṭṭiṭen-im 

Am isebben iceṭṭiṭen-im 

Gasmi truḥeṭ ayemma 

Wa ddiccejban ɣef issim 

 

Yemma ccejra n llim 

Yemma ccejra n llim 

Tinna griɣ ddaw tmedlin 

Tinna griɣ ddaw tmedlin 

Ruḥ ayelli ma ttwelliṭ 

Ɛella-s ssver i wul-im 

 

Ayemma ccejra n ttut 

Ayemma ccejra n ttut 

Anita id yewwi wevrid 

Anita id tewwi tebburt 

Ruḥ ayelli ma ttwelliṭ 

Axxam-iw sddaw tmurt 

 

Ayemma aƐerjun n ttmer 

Ayemma aƐerjun n ttmer 

Atinn-a griɣ g leqver 

Atinn-a griɣ g leqver 

Ruḥ ayelli ma ttwelliṭ 

Rebbi am d ijԑel ssber 

 

Ayemma taxlalt n lqim 

Ayemma taxlalt n lqim 

Ay-menniɣ eǧǧ g lḥeqqim 

Ay-menniɣ eǧǧ g lḥeqqim 

Xdem lxir a yemma 

Azekka ad yeqqel i yessim 

 

Imma d vava ḥubben-iyi 

Imma d vava ḥubben-iyi 

Ma ara d welliɣ ɣuccen-iyi 

Ma ara d welliɣ ɣuccen-iyi 

Amkan ay-da ttɣimiɣ 

Teɣmi-d ccejra wlili 

 

Ayemma ddin-iw d amcum 

Ayemma ddin-iw d amcum 

Lxeḍra izaden i weksum 

Lxeḍra izaden i weksum 

Yemma taԑzizt ayemma 

Wi llan d aɣrib i ttsusum 

 

Aqlin am rviԑ n ssur 

Aqlin am rviԑ n ssur 

Iwtat uchili yeqqur 

Iwtat uchili yeqqur 

Yemma taԑzizt ayemma 

Win ur nesԑi tagmat meḥqur 

(38) 

Axxam n bava  d laya-s 

Axxam n bava d laya-s 

Awin kecment tmenḥas 

Awin kecment tmenḥas 

Illi-s wexxam teffeɣ-it 

Am   d uxemma-s 

 

Axxam n bava d liqin 

Axxam n bava d liqin 

Awin kecment temɣerqin 

Awin kecment temɣerqin 

Illis wexxam tergat 

Tewṭ-d ɣer umnar teqqim 

 

Axxam n bava Ɛzuzu 

Axxam n bava Ɛzuzu 

Awin xedmeɣ s Ɛeyyu 

Awin xedmeɣ s Ɛeyyu 

Illis wexxam tergat 

Tewṭ-d ɣer umnar tettru 

(39) 

Ad awen neḥku alislam 

Wa dirrebbam  driyyam 

Ass gattuɣ d avestuḥ 

Ata g ṭran ɣel tiwwa 

Akken mi yemɣur yessen 

Ittsubbud bava d imam 

 

Ad awneḥku a lislam 

Ɣef win irebban memmi-s 

Ass ga ttuɣ d avestuḥ 

Ittawit ɣef iɣil-is 

Akken mi yemɣur yessen 

Ittsubbu-d g lwaldin-is 

(40) 

Amɣar isԑan idrimen 

Awiti-d ɣef la muṭu 

Ɣel ddar lԑaǧaza 

waṭu 

Irgigi lԑerc Rreḥman 

G Rebbi ad yeṭleb laԑfu 

 

Amɣar isԑan idrimen 

Awiti-d ɣef utruli 

Ɣel ddar lԑaǧaza 

D agujil ur nesԑi lwali 

Irgigi lԑerc Rreḥman 

Ttar ad iqqel i ddrari 

 

Amɣar isԑan idriman 

Awiti-d g lvilans 

Ɣel ddar lԑaǧaza 

D agujil ur nesԑi yemma-s 

Irgigi lԑerc Rreḥman 

Ttar ad iqqim i dderya-s 

(41) 

Albext-iw ayir lbext 

Albext-iw ayir lbext 

Lukan d ayyug a yemma 

Niɣ d ilaq zzenzeɣt 

Atimjervin g ddunit 

IƐreq lxir ma xedmeɣt 

Alvext-iw irgan d ulmu 

Alvext-iw irgan d ulmu 

Kecmaɣ rgiɣ ayemma 

Sliɣ ilƐevd iḥekku 

Atimjerbin g ddunit 

Wi ttattan ad iqqel  ad ittru 

(42) 

Ad selliɣ fell-ak Nnvi 

D kečč ay d lsas n Ddin 

Ḥemleɣ wi ḍekkren Rebbi 

D kera wi ṭuԑen lwaldin 

Asseԑd-ik alfaԑel lxir 

Zzat Rebbi lԑlamin 

Asidi Rebbi ameԑzuz 

G ẓekka ulac lekdeb din 

 

Ad selliɣ fell-ak a Nnevi 

D kečč nesԑa lmital 

Bu tqebbet teɣna s nnur 

Aɣ-irr avlaṭ d wakal 

Ɣef udem-ik a Muḥemmed 

Neseḥḥa neqqel d imehval 

Ya sidi Rebbi ameԑzuz 

 

(43) 

Lǧennet taḥnint ttru 

Tugad ad tteqqim d ilem 

Ljil-ayi d amenḥa-s 

Wi seddqen kra ad yendem 

Ɛevden g ccrav wel karṭa 

Qlil wi llan d imeslem 

 

Ljil-ayi d amenḥus 

Ul ḥsiɣ g nnvi as-yecfeƐ 

Ɛevdem g ccrav wel karta 

Qlil wi llan d imeslem 

 

Ljil-ayi d amenḥus 

Ul ḥsiɣ g Nnvi as-yecfeԑ 

G ḍḍaher ddan lwaḥi 

G lbaṭna ddan s lexdeԑ 

Am teḥvult warzazen 

Ttetten aɣrum ulac nnfeԑ 

 

Ayiɣaṭen d ṭṭaԑa 

Gul yemdanen teɣli 

Tettexnunnus g lqaƐa 

Ttamerzagt am ulili 

Aqel-aɣ truɣ temԑayrit 

Ttrut awi sԑan iẓri 

(44) 

Ad selliɣ fell-ak a Nnvi 

Tiɣect-iw tettriḥ d zzit 

Muḥemmed Rasul Allah 

Aya cfiԑ deg ddunit 

Rebbi jeԑl-aɣ ttawil 

Iṭ lḥisab d ttzallit 

 

Ad selliɣ fell-ak a Nnvi 

Tiɣect-iw tettraḥ d ttut 

Muḥammed Rasal Allah 

Aya cfiԑ mkul tamurt 

Rebbi jeԑlaɣ ttawil 

G lḥisab n ddaw tmurt 

 

Ad selliɣ fell-ak a Nnvi 

Tiɣect-iw tettraḥ d ddhan 

Muḥemmad Rasul Allah 

D kečč ay d acfiԑ g lislam 

Rebbi jeԑlaɣ ttawil 

Iṭ lḥisab rremṭan 

 

Ad selliɣ fell-ak a Nnvi 

Tiɣect-iw tettraḥ d llim 

Muḥemmed Rasul Allah 

Aya cfiԑ g lmumnin 

Rebbi jeԑlaɣ ttawil 

Iṭ lḥisab lwaldin 

(45) 

Sevḥan wi xelqen timẓin 

Ivra-d lḥeb ɣef tiẓẓit 

Rezqaɣ s lǧent ayamɣit 

Rezqaɣ s lǧent ayamɣit 

 

Sevḥan wi xelqen timẓin 

Ivra-d lḥeb ɣef alim 

Rezqaɣ s lǧent ayaḥnin 

Rezqaɣ s lǧent ayaḥnin 

 

Sevḥan wi xelqen ivawen 

Ivra-d lḥeb fafriwen 

Rezq-aɣ s lǧent ayiwen 

Rezq-aɣ s lǧent ayiwen 

 

Sevḥan wi xelqen lḥimmes 

Ivra-d lḥeb ɣef iɣes 

Lǧennet rezq-aɣ s yes 

Lǧennet rezq-aɣ s yes 

 

Sevḥan wi xelqen ajilvan 

Ivra-d lḥeb fi zewran 

Rezq-aɣ s lǧent Rreḍwan 

Rezq-aɣ s lǧent Rreḍwan 

(46) 

Ad ԑeddiɣ ad uteɣ am tagut 

Ad uteɣ am tagut 

As tinim temmut 

As tinim temmut 

Aḥiḥa ay arraw n tmurt 

Ay arraw n tmurt 

 

Wesseԑt avrid ad ԑeddiɣ 

Ad uteɣ am ugṭiṭ 

Ad uteɣ am ugṭiṭ 

Balakut ḥedd atԑefseɣ 

As tini-m d isiṭ 

As tini-mi d isiṭ 

Aḥiḥa aya yet lvarut ayet uveckiṭ 

Ayayet uveckit 

 

Wesseԑt avrid ad uteɣ am nnda 

Ad uteɣ am nnda 

Balakut ḥedd atԑefseɣ 

As tini-m d kra 

As tini-m d kra 

Aḥiḥa ya lvaruḍ aya yet lԑedda 

Aya yet lƐedda 

(47) 

Lwad lwad 

Teɣliyi mya g qvu 

Ayet Mellul 

Zzin ɣef yir lviru 

Ay taqvaylit 

Utet lvaruḍ attfru 

 

Lwad lwad 

Teɣli-yi mya g letnayen 

Ayet Mellul 

Lhiva yizmawen 

Sḥav n nnif 

Utet lvaruḍ d aswen 

 

Lwad lwad 

Teɣli-yi mya g weqqas 

Ayet Mellul 

Zzin ɣef yirra uqenṭas 

Sḥav n nnif 

Wwet-t lvarud d rrsas 

 

Lwad lwad 

Teɣli-yi mya g hersus 

Ayet Mellul 

Zzin ɣef irra ivagus 

Ay ttaqvaylit 

Wwet-t lvaruḍ g fus 

 

Lwad lwad 

Tɣli-yi mya g lexmis 

Ayet Mellul 

Lhiba uɣilas d mmi-s 

Sḥab n nnif 

Wwet-t lvaruḍ alehli-s 

 

Lwad lwad 

Teɣli-yi g gemmun 

Ayet Mellul 

Zzin ɣef irra uqelmmun 

Ay ttaqvaylit 

Ut-t lvarud a leԑmum 

 

Lwad lwad 

Teɣliyi mya g gni 

Ayet Mellul 

Zzin ɣef irra uvidi 

Ay ttaqbylit 

Ut-t lvaruḍ ukevri 

 

Lwad lwad 

Teɣli-yi maya g Tunes 

Ayet Mellul 

Zzin ɣef irra lkayes 

Ay ttaqvaylit 

Ut-t lvaruḍ itteqqes 

 

Lwad lwad 

Teɣli-yi mya g luṭa 

Ayet Mellul 

Zzin ɣef terra lԑedda 

Sḥav n nnif 

Ut-t lvaruḍ azegza 

 

Lwad lwad 

Teɣli-yi mya leqser 

Ayet Mellul 

Zzin ɣer irra lasel 

Sḥav n nnif 

Ut-t lvaruḍ lmefsel 

 

Lwad lwad 

Teɣli-yi mya g mkan 

Ayet Mellul 

Zzin ɣef irra mida 

Ay ttaqvaylit 

Ut-t lvaruḍ averkan 

 

Lwad lwad 

Teɣli-yi mya g irman 

Ayet Mellul 

Zzin ɣef irra leԑlam 

Sḥav n nnif 

Lvaruḍ jmiԑliman 

(48) 

Ttxilek asidi lḥakem 

Imenhu ikka asebbaṭ 

Kkit-id i yimaziɣen 

D lvaz cmamat 

Ma yeggul jmiԑliman 

Irgazen ddan d wiyyaṭ 

 

Ttxilek a sidi lḥakem 

Imenhu immi ikka aqendur 

Fkiti-d imaziɣen 

Wida-k i ttfesslen lehḍur 

Ma ggulen jmiԑliman 

Irgazen ddan d lsdur 

Ttxilek a sidi lehḍur 

Ma ggullen jmiƐliman 

Irrgazen ddan d lsdur 

 

Ttxilek a sidi lḥakem 

Imenhu immi ikka avidi 

Fkiti-d imaziɣen 

D nuhni ay d irgazen lԑali 

Ma ggulen jmiԑliman 

Irgazen ddan lwaḥi 

(49) 

Besmellah anevdu ccikran 

Bedduɣ f lsas-is 

Cekreɣ-d bab n tmeɣra 

Netta d warraw-is 

Inas ay nedhen lahl-is 

Ma rgan tamurt-is 

 

 

Besmellah anevdu ccikren 

Beddiɣ fimnaren 

Ckerɣ-d bab n tmeɣra 

Ɣef ad ɣɣaren 

Inesay nehden lahl-is 

Mala mqamaren 

 

Besmellah anevdu ccikran 

Gagnes ɣel tebburt 

Ckerɣ-d bab n tmeɣra 

Mmi-s n tsekkurt 

Inas ay nedhen lahli-s 

Mara rgen tamurt 

 

Besmellah anevdu ccikran 



 
 

81 

Gagnes ɣer weԑric 

Ckerɣ-d bab n tmeɣra 

Ay udem n rric 

Inas ay nedhen lahl-is 

Ma rgen sidi Ɛici 

(50) 

Ayemma teṭra yidi 

D nekki yeṭwin am lhuc 

Ad xeddmeɣ g lecɣal-iw 

Lmut zgi ay tettucuc 

D acu ara d awiɣ d aԑwin-iw 

Siwa lekfen d aqacuc 

 

Ayemma teṭra yidi 

D nekki ayeṭwin am lmal 

Ad xedmeɣ g lecɣal-iw 

Lmut zgi ay tessekfal 

Dacara dawiɣ d aԑwin-iw 

Siwa lekfan d aserwal 

 

Ayemma tetra yidi 

D nekk iṭwin am tixsi 

Ad xeddmeɣ g lecɣal-iw 

Lmut tessekfal dgi 

D acarawiɣ d aԑwin-iw 

Siwa lekfen d avidi 

 

Ayemma teṭra yidi 

D nekk iṭwin am taɣɣaṭ 

Ad xeddmeɣ g lecɣal-iw 

Lmut zgi ay tesseɣlaṭ 

D acara wwiɣ yidi 

Siwa lekfan d asemmaṭ 

Ayemma teṭra yidi 

D nekk iṭwin am lmal 

Ad xeddmeɣ g lecɣal-iw 

Lmut d gi ay tettektal 

D acarawiɣ d aԑwin-iw 

Siwa tardast wakal 

(51) 

Iceyyԑ-d Sidi lxir-is 

Iwfa-y-d ɣef ugertil 

Axxam iččur d lɣaci 

Lmut tjebbed am ddkir 

Eqqelt al ɣaci f leṭruf 

At Ɛeddi imma attezwir 

 

Iceyyԑ-d Sidi lxir-is 

Iwfa-y-d ɣef umeṭreḥ 

Axxam iččur d lɣaci 

Tametant dgi tzeddeḥ 

Eqqelt al ɣaci f leṭṭruf 

At Ɛeddi imma ay tesmeḥ 

 

Iceyyԑ-d Sidi  lxir-is 

Iwfa-yi gneɣ ul lԑersa 

Axxam iččur d lɣaci 

Kul yiwen ansa i d-iwsa 

Eqqelt alɣaci f leṭṭruf 

D imma ayi rebban leԑca 

 

Iceyyԑ-d Sidi lxir-is 

Iwfa-yid ɣul lkanun 

Axxam iččur d lɣaci 

Ay d izzin d leԑmum 

Eqqelt alɣaci f leṭṭruf 

Attԑeddi imam ay d iwrun 

 

Iceyyԑ-d Sidi lxir-is 

Iwfayed gneɣ ɣef iḥerman 

Axxam iččur d lɣaci 

Ay dizzin d ljiran 

Eqqelt alɣaci f leṭruf 

Attԑeddi imma ay ddirebban 

(52) 

Anida ay tegriṭ alḥal 

Giɣil iverwaqen 

Ageɣlin g ljunud 

Ay znadat iwraɣen 

Allah irḥem ccuhada 

Widak ččan wuccanenn 

Anida ay tegrit alḥal 

Hwiɣ lɣava ukerruc 

Ageɣlin g lwacul 

Siwa sḥav ukarṭuc 

Allah irḥem ccuhada 

Widak ččan luḥuc 

Anida ay tegrit alḥal 

Giɣil caṭen levyur 

Rriɣ tiṭ-iw ɣel deffir 

Anda Nnavi w Rrsul 

Allah yerḥem ccuhada 

Wid-ak ččan leṭyur 

 

Anida ay tegrit alḥal 

Giɣil mmi vlaṭen 

Ageɣlin ljunud 

Kemlen ula simrabṭen 

Llah yerḥem ccuhada 

Yanni immuten g lbaṭṭel 

 

Anida ay tegrit alḥal 

Gelɣava n Bni Mensur 

Ageɣlin g ccvavat 

Siwa sḥab wecvur 

Lahh yerḥem ccuhada 

Imuten s cchadat n ẓẓur 

 

Anida ay tegrit alḥal 

Hwiɣ d lɣava ucelliṭ 

Rriɣ tiṭ-iw ɣer deffir 

Ayemma lewḥec asemmiṭ 

Allah yerḥem ccuhada 

Yanni ɣlin g drar lḥiṭ 

Anida ay tegrit alḥal 

Hwiɣ d lɣava wlili 

Rriɣ tiṭ-iw ɣer deffir 

Atenԑelt a Sidi Rebbi 

Allah yerḥem ccuhada 

Wid-ak ur nerwa lwali 

 

Anida ay tegrit alḥal 

Hwiɣ d uvrid n tmelwit 

Rriɣ tiṭ-iw ɣer deffir 

Ya Rebbi jeԑlaɣ talwit 

Allah yerḥem ccuhada 

Wid-ak ur nerwa ddunit 

 

Lwizza  

(53) 

Axxam n Sidi yeččur 

Mi ԑlay ssur 

Siwa ccvavat mleṭyur 

 

Axxam n Sidi i werrek 

Sel malayek 

Siwa ayet zrur d uḥayek 

 

Axxam n Sidi yewli 

Yewli Ɛli 

Siwa cvavat lԑali 

(54) 

Sliɣ i Digul yettru 

Sliɣ i Digul yettru 

Ass lḥedd ɣef tesԑa 

G Lezzayer yeffeɣ ẓiru 

G Lezzayer yeffeɣ ẓiru 

 

Sliɣ i Digul yenheq 

Sliɣ i digul inehaq 

Ass lḥed ɣef ttesԑa 

Ay bedd ukursi lḥeqq 

Ay bedd ukursi lḥeqq 

 

Ass lḥed ɣef ttesƐa 

Ay bedd ukursi lḥeqq 

(55) 

Leԑlam zzeg-s azegza 

Leԑlam zzeg-s azegza 

Icveḥ s wayyur d yitra 

Icveḥ s wayyur d yitra 

Walik lḥemd a Rebbi 

Mi teɣli ddrapu Fransa 

 

Wlik lḥmd a Rebbi 

Mi teɣli ddrapu Fransa 

 

Leԑlam zzeg-s axuxi 

Leԑlam zzeg-s axuxi 

Icveḥ s wayyur d yitri 

Icveḥ s wayyur d yitri 

Wlik lḥemd a Rebbi 

Mi teɣli ddrapu urumi 

Wlik lḥemd a Rebbi 

Mi teɣli ddrapu urumi 

 

Leԑlam icveḥ s umellal 

Leԑlam icveḥ s umellal 

Zzeg-s ljemla wlehlal 

Zzeg-s nejmla wlehlal 

Wlik lḥemd a Rebbi 

Mi tewwi Lezzayer listiqlal 

Wlik lḥemd a Rebbi 

Mi tewwi Lezzayer listiqlal 

(56) 

Ad selliɣ fell-ak a Nnvi 

Ass-a d letnayen 

Ass-a d letnayen 

Ad cehdent tamemt tawraɣt 

Yeẓṭan verdayen 

Yeẓṭan verdayen 

Salliyi f Rasul Allah 

Netta d Jevrayen 

Netta d Jevrayen 

 

Ad selliɣ fell-ak a Nnvi 

Ass-a yi d lexmis 

Ass-a yi d lexmis 

Ad cehdent tament tawraɣt 

Yeẓṭan ɣel yixef-is 

Yeẓṭan ɣel yixef-is 

Salliyi ɣef Rasul Allah 

Netta d warraw-is 

 

Ad selliɣ fell-ak a Nnvi 

Ass-a d ljemԑa 

Ass-a d ljemԑa 

Ad cehdent tament tawraɣt 

Yeẓṭan ɣef revԑa 

Yeẓṭan ɣef revԑa 

Salliyi ɣef Rasul Allah 

D lalla Faṭima 

D lalla Fatima 

 

Ad selliɣ fell-ak a Nnvi 

Ass-ayi d lḥed 

Ass-ayi d lḥed 

Ad cehdent tament tawraɣt 

Yeẓṭan ɣef waḥed 

Yeẓṭan ɣef waḥed 

Slliyi ɣef Rasul Allah 

D Nnvi Muḥemmed 

D Nnvi Muḥemmed 

(57) 

A vava wexxam-ayi 

Ya lmuṭƐa n tsekkurt 

Ya lmuṭƐa n tsekkurt 

Akk muddeɣ leḥrir adal 

Lsit ttaqendurt 

Ya lsit ttaqendurt 

Seṭwi leƐmer nayt uxxam 

D wa y tteḥjev tebburt 

D wa y tteḥjev tebburt 

 

Ya vava wexxam-ayi 

Ya lmuṭƐa tninna 

Ya lmuṭƐa n tninna 

Akk muddeɣ leḥrir adal 

Lsil ttalava 

Ya lsit ttalava 

Seṭwi leƐmer nayt uxxam 

D kra wi llan da 

D kra wi llan da 

 

Ya vava wexxam-ayi 

Al muṭԑa yizem 

Ya muṭԑa yizem 

Ya kmuddeɣ leḥrir adal 

Lsit d ivzimen 

Lsit d ivzimen 

Seṭwi leƐmer nayt uxxam 

D kra wi sellen 

D kra wi sellen 

 

Ya vava wexxam-ayi 

Ya muṭԑa uɣilas 

Ya muṭԑa uɣilas 

Akk muddeɣ leḥrir adal 

Lsit d ivernas 

Lsit d ivernas 

Seṭwi leԑmer nayt uxxam 

D wa ytteḥjevṭ alsas 

D Wa ytteḥjevṭ alsas 

 

Avava wexxam-ayi 

Yefka-yak Rebbi 

Yefka-yak Rebbi 

Yefka-yak timrict aman 

Yerna-yak liԑli 

Yerna-yak liԑli 

Amkan-nneɣ g lǧennet 

Ma yevɣa Rebbi 

Ma yevɣa Rebbi 

 

Ya vava wexxam-ayi 

D Rebbi ay kifkan 

D Rebbi ay kifkan 

Yefka-yak timrict aman 

Irna-yak ddwam 

Irna-yak ddwam 

Amkan-nneɣ g lǧennet 

Gel ǧennet Rreḍwan 

Gel ǧennet Rreḍwan 

 

Ddwiya  

(58) 

Gluṭa n Mayu ḥerqent ula d licari-s 

Lahi la la la hi la la la ay la  hi la la 

Gluṭa n Mayu ḥerqent ula d licari-s 

Teltemya wxemsin ɣlint-d ass lexmis 

Teltemya wxemsin ɣlint-d ass lexmis 

Taԑeccit wass yettqellib f rruyas-is 

Nehwa ɣel ṭṭalu nufa din lajernan-is 

Nehwa ɣel ṭṭalu nufa din lajernan-is 

Ayetmaten attili-m d lǧens 

D lǧens ulama d kunwi 

Avrid n zzaԑim 

Zzaԑim lmujahdin 

Avrid n zzaԑim 

Zzaԑim lmujahdin 

Wala kun yawin 

Qvala ɣer lḥuriya 

 

Ḍur ḍur leḥeq iḍur 

Ḍur i lefriq dinur 

Ḍur ḍur leḥeq iḍur 

Ḍur i lefriq dinur 

Sbil lḥeq iḍur 

Ya muǧahid weljerya 

 

Lmujahed nevɣik 

Ki tcuf bƐid inefdik 

Drapu leƐreb tteḥqiq 

Taḥtu jemƐa weccejƐa 

Ya mujahed nevɣik 

Fi sabil lḥurriya 

(59) 

LƐeslama si mjahden 

Ahna hwan-d g qerqar 

Wwin-d drapu tƐelleq 

Tettreqriq am lyaman 

Slulimt atulawin 

I tƐellamt lkumisar  Imula 

Imula s lxir ay hedder kuyas aya yetma 

 

Jviɣ-d dkra lakriṭ 

Ufiɣ cceƐb ay zehhu 

Selewlemt atulawin 

Lezzayer tesƐa ddrapu 

Lḥemdu lellah a Rebbi 

D gma ayufiɣ g lbiru Imula 

Imula d lxir ay heddreɣ kuyas ayetma 

Jviɣ-d d kra lakriṭ 

Ufiɣ cceԑb ikumyan 

Slewlemt atulawin 

Lezzayer tesԑa leԑlam 

Lḥemdu llah a Rebbi 

D gma ayufiɣ d ṭreǧman Imula 

Imula d lxir ay hedreɣ kuyas ayetma 

 

Beddeɣ taԑeccit was 

Mi id d-isṭaray uṭksi 

Bedddeɣ ɣef imi n tebburt 

Kul wa yewwi-d gvidi 

Slam ssaweṭ-it iccahid 

Yell-ik tbedd am ukti Imula 

Imula d lxir ay heddreɣ  kuyas ayetma 

 

 

Beddeɣ teƐecit wass 

Mi id d-isṭaray ukamyun 

Beddeɣ ɣer imi n tebburt 

Kul wa yewwi-d g qelmun 

Slam ssaweṭ-it i ccahid 

Yell-ik tbedd d agerrum Imula 

Imula d lxir ay heddeɣ kuyas aytma 

                                                                      (60) 

Amjahed g drar yeḥzen 

Amjahed g drar yeḥzen 

Tasumta-ines d ddawazen 

Tasumta-ines d ddawazen 

Inas i yemma taԑzizt 

Leԑlam Lezzayer ay beddan Imula 

Imula-d lxir ay hedreɣ  kuya-s ayetma 

 

Amjahed  g drar n zzan 

Amjahed g drar n zzan 

Tasumta-ines d dduzan 

Inas i yemma taԑzizt 

Mi mmuteɣ awi-d imeḥzan Imula 

Imula d lxir ay hedreɣ kuyas aytma 

(61) 

Lgirra n was n tagut 

Leԑdu yewṭ-d ɣel tebburt 

Yeɣra Ɛli a vava 

Kker att jahḍeṭ g bu xennuf 

 

 

Lgirra was uɣebbar 

Leԑdu yewṭ-d ɣel wennar 

Yeɣra Ɛli a vava 

Ekker att jahḍeṭ g lkuffar 

 

Lavyu mtelwiḥin 

Tesṭaray g Tagmiwin 

Ssaleḥ d Ɛli mmuten 

Lverru lmajhdin 

(62) 

Landuci  aya ɣilas 

Ittkafaḥen fayetma-s 

Ya la ha la la 

Tamurt-nneɣ nerra-tid 

Lḥemdullah frruya-s 

 

Landuci aya meԑzuz 

Iṭaka ayet lmatrayus 

La y la hi la la 

Tamurt-nneɣ nerra-tid 

Lḥemdullah s wannuz 

(63) 

Jamila teɣli g seffaḥ 

Teṭṭef g yiciṭ n tteffaḥ 

La y la hi lella 

Iḥzen fell-as Ɛmiruc 

Ttafremlit imejraḥ 

Jamila teɣli geɣzer 

Teṭṭef giciṭ n zzeԑṭer 

La y la hi lella 

Iḥzen fell-as Ɛmiruc 

Ttafremlit lamni d leqser 

 

Jamila teɣli ɣef uẓrar 

Teṭṭef giciṭ n nnwar 

La y la hi lella 

Iḥzen fell-as Ɛmiruc 

Ttafremlit g Ẓru n Beccar 

 

Jamila teɣli g terga 

Teṭṭef giciṭ n ččina 

La y la hi lella 

Iḥzen fell-as Ɛmiruc 

Ttafremlit g lɣava 

(64) 

Teԑlayeṭ aya jgu lfani 

Teԑlayeṭ aya jgu lfani 

Iddikan d nnig luli 

Iddikan d nnig luli 

Gasmi truḥeṭ agma 

Izer-iw iɣlev leḥmali 

Teԑlayeṭ aya jgu n zzan 

Teԑlayet aya jgu n zzan 

Iddikan d nnig uxxam 

Iddikan d nnig uxxam 

Gasmi truḥrṭ agma 

Izer-iw iɣlev avasan 

 

Yamina  

(65) 

Alavyu mmi cuṭaṭ 

Atin ittrusen fuvlaṭ 

Tettqelliv lmujahdin 

Nuhni ḥebbun am igṭaṭ 

 

Lgira n wass n treẓẓa 

Lԑesker s ddaw rrḥa 

Rebbi ak-misebber a ḥadda 

Ḥmed iɣli g tenda 

 

Ayuli ay ceyyaԑ ad iruḥ 

Minnan d agṭiṭ avestuḥ 

Revԑa yergazen mmuten 

Ḥemd Ɛvella ay d amejruḥ 

 

Aqliyen g drar n zzan 

Tasunta-inu d dduzan 

Ayemma lmut mmteɣ 

Kemm attawiṭ imeḥzan 

 

Ketveɣ tavrat s idammen 

I yemma wac attamen 

Ayemma mmi-m i mmut 

Kemmina attaɣet idriman 

Ketveɣ tavrat s ukeryun 

I yemma ɣel lkanun 

Ayemma mmi-m imut 

Kemm attaɣeṭ likasyun 

(66) 

Amjahed ibedd ɣel ukti 

TettebƐit imma-s s imeṭṭi 

Ayemma ruḥ attwelliṭ 

Bab n zzher atid-yawi 

(67) 

Iwasmi rgiɣ ɣel jihad 

Rgiɣ g jlal uɣennas 

Fransa tetbiƐ zyi 

Ddurruqeɣ ifendas 

Tura mi teḥya Lezzayer 

Ahwan s ljemla wlehlal 

 

Iwasmi rgiɣ ɣel jihad 

Rgiɣ g jlal ukebbuṭ 

Fransa tettbiƐ-d zgi 

Ddurruqeɣ tavelluṭ 

Tura mi teḥya Lezzayer 

D gma ay d ihwan s lmuskuṭu 

(68) 

Awi ddan yidem alehwa 

Awi ddan yidem alehwa 

Ɣel tegnaw ddaw lqaԑa 

Ad yaf wi ԑzizen fell-as 

Asiger dinna lḥaja 

 

 

Awi ddan yidem atagut 

Awi ddan yidem atagut 

Iɣli udruri ddaw tmurt 

Iɣli udruri ddaw tmurt 

Ad yaf wi ԑzizen fell-as 

Asiger dinna taqendurt 

 

 

Awi ddan d uḥelbebbu 

Awi ddan d uḥelbebbu 

Mkul adrar atilfu 

Mkul adrar atilfu 

Ad yaf wi ԑzizen fell-as 

Qqim-d ɣel qaԑa aneḥku 

 

Wi ddan d uzrem yeṭleq 

Ya wi ddan d uzrem yeṭleq 

Mkul adrar atilḥeq 

Ad yaf wi ԑzizen fell-as 

Asiger iɣallen ad yenḥeq 

(69) 

Afurgu irga leƐca 

Afurgu irga leƐca 

Yamina ultaƐlim ikra 

Yamina ultaƐlim i kra 

D ceƐvan ay-mmuten 

Lexver yeqqel-d fel Ɛacra 

 

 

D ceƐvan ayi ruḥen 

Yewwit uvrid wwedrar 

D CeƐvan ayiruḥen 

Yewwit wevrid wwedrar 

Asmi kesliɣ temmuteṭ 

YenneqṭaƐ fell-i luddam 

 

D ceƐvan ayi ruḥen 

Yeɣli gemdun lɣava 

D ceƐvan ayi ruḥen 

Yeɣli gemdun lɣava 

Asmi kesliɣ temmuteṭ 

Teɣli-d zgi lehvala 

(70) 

Imma durqiyi-d lluḥ 

Imma d urqiyi-d lluḥ 

Teẓraṭ ayeṭran d rruḥ 

Teẓriṭ ayeṭran d rruḥ 

Taksumt attrebba imma 

Iččat wakal truḥ 

 

Imma durqiyi-d ini 

Imma durqiyi-d ini 

Teẓraṭ ageṭran didi 

Teẓraṭ ageṭran didi 

Taksumt attrebba imma 

Iččat wakal atteɣl 

 

 

(71) 

Refdeɣ tiṭ-iw ɣer lehwa 

Refdeɣ tiṭ-iw ɣer lehwa 

Izer-iw yeɣlev tiregwa 

Izer-iw yeɣlev tiregwa 

D ceƐvan agemmuten 

Ḥeznen fell-as merra 

 

Imma Ɛeddiɣ ɣer tjebbant 

Tweḥḥideɣ g Rebbi 

Ufiɣ aẓekka d ajdid 

Useǧǧan ula d imi 

Izerman tilefsiwin 

Izdeɣ-it wul ulivɣi 

 

Ixef-iw izzi am tara 

Ixef-iw izzi am tara 

Iṭṭij ɣef lejva agella 

Iṭṭij ɣef lejva agella 

Akkmi ddukiɣ d leƐmer-iw 

Mačči d ayen ad nettarra 

(72) 

Ul-iw ibbeɣ g qeṭran 

Ul-iw ibbeɣ g qeṭran 

Ut ssufuɣen iɣezran 

Ut ssufuɣen iɣezran 

Akmi xdeƐ Rebbi almut 

Ayi ǧǧan bla imawlan 

 

Ul-iw ibbeɣ g lḥenni 

Ul-iw ibbeɣ g lḥenni 

Ut issufuɣ igenni 

Ut issufuɣ igenni 

Akmi xdeƐ Rebbi almut 

Ayi ǧǧan bla lwali 

 

Ul-iw ibbeɣ g zegza 

Ul-iw ibbeɣ g zegza 

Ut ittessufuɣ temda 

Ut ittessufuɣ temda 

Atimjervin g ddunit 

Tinna attiččan g dderya 

(73) 

Sliɣ i rhat gezniq 

Sliɣ i rhat gezniq 

Ul-iw ɣel daxel yeddeqdiq 

Ul-iw ɣel daxel yeddeqdiq 

Almuluk cehdemt fell-i 

Inimt-as neɣ tettseddiq 

 

Sliɣ i rhat ɣel berra 

Sliɣ i rhat ɣel berra 

Ul-iw ɣel daxel ittfafa 

Ul-iw ɣel daxel ittfafa 

Almuluk cehdemt fell-i 

Inimt-as neɣ tettẓalla 

 

 

(74) 

Lukan ay telhit ayul 

D ilaq tatta d lmuḥal 

Lukan ay telhit ayul 

Dilaq tatta d lmuḥal 

Idallan waytmaten 

Widak-nni ay nemyussan 

Nuhni iččahen wakal 

Nekni nettkemmil ussan 

 

Akkem d Ɛezzint a ddunit 

Ittattan ɣef win yesƐan 

Ul ičča ul iseddeq 

Ul isservaḥ gayt uxxam 

Ddunit welleh al yeǧǧat 

Laxert usyeḍhir uxxam 

La ilaha ila llah 

La ilaha ila llah 

La ilaha ila llah 

Muḥemmed Rasul Allah 

(75) 

Landuci aya ɣilas 

Landuci aya ɣilas 

Ittṭakan g yiṭ d wass 

Ittṭakan g yiṭ d wass 

Landuci agemmuten 

Iḥyad Lezzayer i wayetma-s 

Landuci agemmuten 

Iḥyad Lezzayer i wayetma-s. 

                                           Tira n uẓawan 

Taggrayt  

 Deg taggara n uḥric-a, nassaweḍ nejmeԑ-d ammud n yicewwiqen i aɣ-d 

yellan d lsas i ɣef nebna tazrawt-nteɣ. Neẓra d aɣen tulawin n Lԑerc-a d aɣbalu 

ansa i d-nugem icewwiqen yellan deg ccfawat-nsent. Akken i neẓra belli yal 

acewwiq i aɣ-d-fkant yesԑa asentel-is id yusan srid. 

Taggrayt tamatut 

 Ɣer taggara n tezrawt-a nufa d akken acewwiq n tmeṭṭut yufrar yisem-is 

deg tmetti ɣef wergaz s yiḥulfan d ssut ḥninen. Akken d aɣen i nufa acewwiq 

yeqqen ɣer tudert n wemdan, acku tameṭṭut tessenfalay-d acewwiq deg wayen 

tettԑic, yerna tettawi-tid deg tegnit i wulmen am: ulqaḍ uzemmur, lecɣal n 

uxxam, tettawi-tid s nnefḥat d wakud d wadeg ilaqen. 

 Ma d ayen iԑnan aɣanib, llan wid yeṭfen deg lqaleb n tensayit usan-d d 

imesḍisen (setta setta), yerna tamɣret-nsen tettak-d anya d ccbaḥa n usefru i d-

ijebden imdanen is-yettmeḥsisen, llan wid yeqnen ɣer tetrarit, deg yisental am : 

ucewwiq n tmeṭṭut Mlehna tettawi-d ɣef ljil n tura, akked tutlayt am: wawalen 

ijenṭaḍen seg tutlayin tiberraniyin, d lebni n usefru usan-d d ilelliyen acku ur 

qqinen ara deg yiwet n tmeɣrut akk d ifyar. Akken i nufa isental-nsent mxalafen, 

aṭas deg-sen ttawi-d ɣef Lgirra d leḥzen d tyemmat, amedya: acewwiq wis 20, 

22, 24, 69, 70, 71, 72. 

 S tarrayt n ugmar i neḍfer nessaweḍ negmer-d 75 n yicewwiqen sɣur 

tlawin, s lemԑawna-nsent i nessaweḍ ass-a iwakken ad nexdem aḥric n 

tessnarrayt, yerna nerra ssḍa-nni ɣer uẓawan, anda i d-yella uḥric fell-as deg 

tezrawt-nteɣ, aneggaru-ya isԑan azal akken ad yili ucewwiq iwenneԑ s taɣect 

yesfan. 

 D wigi ihi s umata, i d-igemmaḍ iɣer tessaweḍ tezrawt-nteɣ, ɣef ugmar n 

yicewwiqen. 

                            Tijenṭaḍ 

Tafelwit n temsulɣa 

 

Isem-is 
d 
twacult-
is 

Leԑmer-
is 

Taddart-
is 

Lasel-is amḍan n 
yiḍrisen 

Lasel n 
yicewwiqen 

Ussan n 
temlilit yid-
s 

 Mlehna 67 Tawent Tifernin 4 (1-2-
3-4) 

D agla-s 22/12/2021 

Ṭawes 77 Buԑmer Lmizab 22 (seg 
5 almi 
26) 

D agla-s 22/12/2021-
16/03/2022 

 Melԑez 80 Buԑmer Amalu 16 (seg 
37 almi 
52) 

D agla-s 16/03/2022 

 
Taseԑdit 

90 Tagubba Tagubba 10 (seg 
27 almi 
36) 

D agla-s 17/03/2022 

 Lwizza 51 Tibizelt Tagubba 5 (seg 
53 almi 
57) 

D aḥfaḍ 17/03/2022-
18/03/2022 

 Dawiya 66 Tgubba Tagubba 7 (seg 
58 almi 
64) 

D aḥfaḍ 29/03/2022 

 Yamina 71 Tagubba Tagubba 11 (seg 
65 almi 
75) 

D agla-s 29/03/2022 

 

Tamawt 

 Deg tfelwit-a, nassasen-d timsulɣa n usagem i yettabaԑen ɣer “Lԑerc n 

Wat Mellul” akken ma llant. 

 Aqenneԑ n temsulɣa-ya yella-d di tazwara yuԑer, maca syin dasawen 

nelmed amek ara tent-nqenneԑ s wawal lԑali, yerna s tutlayt-nsent tutenti. 

                    Takarḍa tarakalant 

Amawal 

Lakriṭ D isem n umkan d amecṭuḥ i yellan 

deg yiwet n taddart. 

Rrandi D asellem n yiman (d win yefkan 

iman-is i Fransa). 

Bu xennuf D isem i fkan imezdaɣ n wat mellul i 

win isseddawen iserdasen n Fransa. 

Latartur D amkan anda ttԑettiben imjuhad . 

Adrar lḥiṭ D yiwen n udrar ssawalen-as lḥiṭ, 

fkan-as isem-a acku llan idɣaɣen 

dinna amzun d lḥiṭ yiwen  ur yezmir a 

d-iԑeddi syin.  

Tettṭaki lirakasyun D tamesrafegt tekkat-d imjuhad. 

Azzin ɣef terra tmekḥelt D ccbaḥa n tmekḥelt mi ara ad trefden 

imjuhad. 

Lḥerb deg tiremt D ṭṭraḍ deg umkan isem-is tiremt i 

yellan deg taddart n umalu. 

Tala gman D amkan deg taddart umalu. 

Aɣdir ileggi D amdun deg-s ileggi(imɣi) i 

iɣedren(iweṭren) ɣef lqaԑa id yezgan g 

buԑeffan. 

Tamazirt D amkan deg taddart umalu. 

Wagniwar D amkan deg taddart n lmizab. 

Ṭṭurqen ɣul rrḥa D wid i nɣan deg rrḥa(d amkan), 

ssawalen-as rrḥa acku zik tella din 

rrḥa teẓẓaḍ timẓin d yirden. 

Ifuɣalen D isen n taddart id yezgan deg lԑerc n 

At ԑemrus. 

Err-d iɣimi Ad ldin tagnant i yisli ad qqnen 

lḥenni. 

Ɛla gabi-s Ɣer yir-is, Ɣer tama-s. 

Inurar D tafat n wayyur i d-yezzin i lqaԑa. 

Li zanatyan Les anciennes, d zzuԑama imeqqranen 

i d-yeḥyan tamurt n Lezzayer. 

Lkur D lbumba. 

Zzan D aseklu ԑlay-it. 

Nerruplyi ɣer tifra Nruḥ ɣer tifra. 

Burgidu D amkan. 

Lliblu D amdan axeddaԑ, fkan-as isem-a. 

Karan duzyam D amkan deg lwilaya n Sṭif. 

Lujal D imudaɣ( d imɣan). 

Agzul 

 Tazrawt-a tebna ɣef kraḍ n yeḥricen d igejdanen, sɛan tixutert s waṭas, 

tesɛa 113 n tewriqin, yerna deg-s tisfift (CD); d axel-is icewwiqen id nessaskel s 

timawit sɣur tlawin. 

Axeddim-nteɣ d tasastant, neffeɣ ɣer unnar, d ayen iwumi ssawalen tassastant 

deg unnar; iwakken ad d-negmer aḥric n tsekla gar waṭas n yeḥricen, s 

uzwel:”Agmar n yicewwiqen n tlawin i yellan deg tudrin n Lɛerc n Wat Mellul 

(Tagubba, Tibizelt, Buɛmer, Tawent), Taɣiwant n Ticci, di Lwilaya n Bgayet”. 

Amahil-a nebḍat d iḥricen, amezwaru d win n teẓri id d-yettmeslayen ɣef 

tmiḍrant n ucewwiq s telqi; d acut? Amek is-d-fkan kra n yinagmayen tabadut-

ines? syin nḥawec-d kra n tegnatin n ucewweq, syin ɣur-s newwi-d awal ɣef 

wassaɣ yellan gar ucewwiq d tezlit, syin nugem-d kra n tektiwin ɣef uẓawan n 

tmurt n laqbayel. Deffir n uḥric-a yella-d uḥric n tesnarrayt, nemmesla-d s telqi 

deg-s ɣef wamek i nexdem tasastant d wanda i nessaweḍ, aya deg yal aferdis n 

tesnarrayt ama d tarrayt, d iswi, d timental, d wuguren akked tifrat-nsen, d 

wamek id yella uqenneɛ. Ma d aḥric wis kraḍ deg-s ammud n yicewwiqen id 

yellan s tira tamsislant akked uẓawan imi asefru d uẓawan ddukklen, yessefk 

fell-aɣ ad nesseddu aẓawan (Lmuziga) imi d netta ay d lsas, aḥric-a n uẓawan ur 

d yelli ara kan akka; maca yella-d sɣur Musiciens professionnells di lwilaya n 

bgayet, yessen s waṭas ɣef Lmusiga d ccna. Syin tella-d teggrayt tamatut, akked 

ummuɣ n yedlisen. 

 

Awalen isura 

 Acewwiq _Tizlit _ Aẓawan _ Lɛerc n Wat Mellul _ Izamulen n lmuziga _ 

Ccna. 

 


